
ጥወራ  እንታይ‘ዩ ? ንመን ከ ጥወራ  እንታይ‘ዩ ? ንመን ከ 
ይምልከት?ይምልከት?

ሕብረተሰባትሕብረተሰባት
 ካበይ  ካበይ 
ናበይ ናበይ 

ብኸመይ?ብኸመይ?

ግዜን ቦታን ዘይድርቶ ኣገልግሎት ግዜን ቦታን ዘይድርቶ ኣገልግሎት 
ትምህርቲትምህርቲ

“ጅግንነትኩምን ውህደትኩምን “ጅግንነትኩምን ውህደትኩምን 
ኣብ ቅርዓት ዳሳትኩም ርኢናዮ” ኣብ ቅርዓት ዳሳትኩም ርኢናዮ” 

. . .. . .

መራሕቲ ሸውዓተ ሃገራት ናይ ዮሃና 
መልእኽቲ ሰዲዶም

መራሕቲ ሃገራት - ሃገረ-
ቐጠር፡ ሪፓብሊክ ሰርብያ፡ 
ሪፓብሊክ ፓራግዋይ፡ 
ኬንያ፡ ስሪላንካ፡ ፖርቱጋልን 
ኣየርላንድን፡ ብምኽንያት 
መበል 33 ዓመት በዓል 
ናጽነት፡ ናብ ህዝብን 
መንግስትን ኤርትራ ናይ 
ዮሃና መልእኽቲ ሰዲዶም።
 ኣሚር ሃገረ-ቐጠር ሼኽ 

ተሚም ቢን ሓመድ ኣልሳኒ፡ 
ፕረዚደንት ሪፓብሊክ 
ሰርብያ ኣለክሳንደር ቩቺች፡ 
ፕረዚደንት ሪፓብሊክ 
ፓራግዋይ ሳንትያጎ 
ፔኛ፡ ፕረዚደንት ኬንያ 
ዊልያም ሩቶ፡ ፕረዚደንት ሪፓብሊክ 
ስሪላንካ ራኒል ዊክሬመሲንገ፡ ፕረዚደንት 
ፖርቱጋል ማርሴሎ ረቤሎ ዴ ሶሳ፡ 
ፕረዚደንት ኣየርላንድ ማይክል ሂጊኒስ 
- ብስም መንግስታቶምን ህዝብታቶምን 
ከምኡ’ውን ብስሞም ኣብ ዝሰደድዎ 
መልእኽቲ፡ ንፕረዚደንት ኢሳይያስ 
ኣፈወርቂ ጥዕናን ዓወትን፡ ንኤርትራን 
ህዝባን ድማ ራህዋን ምዕባለን ተመንዮም።
 ፕረዚደንት ሪፓብሊክ ሰርብያ 

ኣለክሳንደር ቩቺችን ፕረዚደንት 
ሪፓብሊክ ፓራግዋይ ሳንትያጎ ፔኛን 
ብተወሳኺ፡ ሕውነታዊ ዝምድናን 
ምትሕግጋዝን ሃገራቶም ምስ ኤርትራ 
ንምምዕባል ከምዝሰርሑ ገሊጾም።
 ምክትል ኣሚር ሃገረ-ቐጠር - ዓብደላ 

ቢን ሓመድ ኣልሳኒ ከምኡ’ውን ቀዳማይ 
ሚኒስተርን ሚኒስተር ጉዳያት ወጻእን 
መሓመድ ቢን ዓብዱራሕማን ቢን ጃስም 
ኣልሳኒን እውን፡ ተመሳሳሊ ናይ ዮሃና 
መልእኽቲ ሰዲዶም።

ኤርትራውያን ኣብ ወጻኢ - በዓል ናጽነቶም ይጽምብሉ!

ኤርትራውያን ኣብ ወጻኢ - መበል 33 
ዓመት በዓል ናጽነት ሃገሮም፡ ብበበይኑ 
መሰናድኦታት ብክብ ዝበለ ስነ-ስርዓት 
ጸምቢሎም።
 ኣብ ላስ-ቬጋስ፡ ዴንቨር፡ ሲንሲናቲን 

ኦክላንድ-ካሊፎርንያን - ሕቡራት 
መንግስታት ኣመሪካ ዝነብሩ ኤርትራውያን፡ 
ንክብሪታት ህዝቢ ኤርትራ መሊሱ 
ዘድምቕን ንኤርትራዊ ምትሕቚቛፍ 
ዘዕዝዝን ጽምብላት ወዲቦም።
 እቲ ሰብ-መዚ ናይ’ተን ከተማታትን 

ካልኦት ዕዱማትን ዝተረኽቡሉ 
ኣጋጣሚታት፡ ብባህላዊ ጸወታታት፡ 
ከምኡ’ውን ንመንእሰያትን ቈልዑን 
ብዘተባብዕን ብዘውርስን መደባት ዝወቀበ 
ነይሩ።
ብተመሳሳሊ፡ ማሕበረ-ኮም ኤርትራውያን 

ኣብ ግብጺ፡ ኣብ ከተማ ካይሮ ብርክት 
ዝበሉ ዜጋታት ዝተሳተፍዎ ጽምብል 
ኣካዪዱ። 
 እቲ ስነ-ስርዓት፡ ጉጅለ ባህሊ ቀይሕ 

ባሕሪ ብዘቕረበቶ ንቃልሲ ህዝቢ ኤርትራ 
ብሓፈሻ፡ ናጽነት ንምምጻእን ንምዕቃብን 
ዝተኸፍለ ዋጋ ድማ ብፍላይ ብዘመጒስ 
ሃገራውን ባህላውን ጣዕመ ዜማታት 
ዝተሰነየ ነይሩ።
 ብ26 ግንቦት ኣብ ከተማ ስቶክሆልም 

- ሽወደን ኣብ ዝተኻየደ ብርክት ዝበሉ 
ዜጋታት ዝተሳተፍዎ ሃገራዊ በዓል 
ድማ፡ ሓላፊ ህዝባውን ኮማውን ጉዳያት 
ኣቶ መሓመድዓሊ መሓመድስዒድ፡ 
ነበርቲ ሃገራት ስካንዲናቭያ ሓድነቶም 
ኣደልዲሎም ኣብ ምሕያልን ምስፋሕን 
ማሕበረ-ኮማቶም ኣትኲሮም ክሰርሑ 
ኣዘኻኺሩ።
 በዓል ናጽነት ኤርትራ፡ ኣብ 66 

ከተማታት ሽወደን፡ ኖርወይ፡ ዴንማርክን 
ፊንላንድን እውን ብልዑል ሃገራዊ ወኒ 
ከምእተጸምበለ ተፈሊጡ። 
 እዚ ከም’ዚ ኢሉ እንከሎ፡ ተጻዋታይ 

ክለብ ’ኒውካስል ዩናይትድ” ኤርትራዊ-
ሽወደናዊ ኣሌክሳንደር ኢሳቕ፡ ካብ 

ኣውስትራልያ ብምኽንያት በዓል ናጽነት 
ኤርትራ ናይ ዮሃና መልእኽቲ ሰዲዱ።
 ማሕበረ-ኮም ኤርትራውያን ኣብ ቭየና 

- ኦስትሪያ ብወገኑ፡ ብ25 ግንቦት ኣብ 
ዝወደቦ ዜጋታትን ዕዱማትን ዝተረኽቡሉ 
ጽምብል፡ ኣቦ-መንበር ማሕበረ-ኮም ኣቶ 
ዑቕባይ ኣባዲ፡ ክቡር ዋጋ ዝሓተተት ሃገር 
- ንምዕባሌኣ እውን ዜጋታት ኣበርክቶኦም 
ከዕዝዙ ኣዘኻኺሩ።
 ኣብ ፈደረሽን ሩስያ - ብ25 ግንቦት 

ኣብ ቀጽሪ ኤምባሲ ኤርትራ ኣብ 
ዝተኻየደ ጽምብል፡ ኣባላት ኤምባሲን 
ብማህደረ-ትምህርቲ ኣብ ሩስያ ዝርከቡ 
ኤርትራውያን መንእሰያትን ብኣካልን 
ብማንዛን ተሳቲፎም። 
 ኣምባሳደር ኤርትራ ኣብ ፈደረሽን ሩስያ 

ኣቶ ጴጥሮስ ጸጋይ፡ ”ብመስዋእቲ ብሉጻት 
ዝመጽአት ናጽነት፡ ወትሩ ክንሕልዋ፡ 
ክንከናኸናን ክንጽምብላን ኣሎና” ኢሉ።
 ኣብ ህዝባዊት ሪፓብሊክ ቻይና እውን፡ 

ኣብ ተመሳሳሊ ዕለት ኣብ ከተማ በይጂን 

ብልዑል መዓርግ ተጸምቢሉ።
 ኣምባሳደር ኤርትራ ኣብ ህዝባዊት 

ሪፓብሊክ ቻይና ኣቶ ጸጋይ ተስፋጽዮን፡ 
ምዕቃብን ምሕብሓብን ሃገራዊ ክብሪታት 
ዋሕስ ህላወና ከምዝዀነ - ብኣብነታት 
ኣሰንዩ ኣረዲኡ። 
 ኤርትራውያን ነበርቲ ኡጋንዳ፡ ብ23 

ግንቦት ኣብ ካምፓላ ዘካየድዎ - ልዕሊ 
2 ሽሕ ዜጋታት ዝተሳተፍዎ ጽምብል፡ 
ብባህላዊ ጸወታታት ኤርትራን ኡጋንዳን 
ደሚቑ ነይሩ።
 ኣምባሳደር ኤርትራ ኣቶ መሓመድ 

ስሌማን፡ „ናይ ሎሚ ዓመት ዝኽሪ ፍሉይ 
ዝገብሮ፡ ንኹሉ ተጻብኦታትን ብድሆታትን 
ብጽንዓት ሰጊርና፣ ውህደትናን ስኒትናን 
ደሪዕና፣ ናብ ሓድሽን ትስፍውን መድረኽ 
ኣብ እንሰግረሉ ዘለና እዋን ይበዓል 
ምህላዉ እዩ“ ኢሉ።
 ኣብ ዛምብያ - ከተማ ሉሳካ ብ24 ግንቦት 

ኣብ ዝተኻየደ፡ ላዕለዎት ሰበ-ስልጣን 
መንግስቲ ዛምብያን ዲፕሎማሰኛታትን 
ዝተሳተፍዎ ተመሳሳሊ ጽምብል፡ 
ኣምባሳደር ኤርትራ ኣብ ሪፓብሊክ ደቡብ 
ኣፍሪቃን ሃገራት ደቡባዊ ኣፍሪቃን ኣቶ 
ሳልሕ ዑመር፡ ንትርጉምን ርዝነትን በዓል 
ናጽነት ዝምልከት መደረ ኣስሚዑ።
 ኣብ ሪፓብሊክ ደቡብ ኣፍሪቃ 

እውን፡ ብ25 ግንቦት ኣብ ከተማታት 
ዞባ ክዋዙሉ ናታልን ዞባ ዌስተርን ኬፕን 

ዝነብሩ ኤርትራውያን፡ ሃገራዊ ክብሪታት 
ናብ ንኣሽቱ ብዘመሓላልፍ ኣገባብ 
ከምዝጸምበሉዎ ተሓቢሩ።
 ኣብ ጀርመን፡ ብሃገራዊ ሽማግለ 

ከተማታት ዝተወደበ ጽምብላት ናጽነት 
- ብ18ን 25ን ግንቦት ፍራንክፈርት፡ 
ሽቱትጋርት፡ ማንሃይም፡ ሃምቡርግን 
ኑርንበርግን ኣብ ዝርከባአን ልዕሊ 30 
ከተማታት ብውዕዉዑ መንፈስ ተኻዪዱ።  
 እቲ ብመደባት ህጻናትን ባህላዊ 

መሰናድኦታትን ዝደመቐ ኣጋጣሚታት፡ 
ዕዙዝ ተሳትፎ ዜጋታት ዝተራእየሉ 
ምንባሩ ተፈሊጡ። 
 ኤምባሲ ኤርትራ ኣብ ስዊዘርላንድ 

ብወገኑ፡ ብ25 ግንቦት ኣብ ጀነቫ ምዕሩግን 
ውዕውዕን ጽምብል ኣካዪዱ።
 ኣብ ጀነቫ ዝመደበሮም ኣምባሳደራትን 

ዲፕሎማሰኛታትን፡ ሓለፍቲን ኣባላትን 
ኣህጉራውያን ውድባት፡ ፍሉጣት 
ጋዜጠኛታት፡ ኣዕሩኽ ኤርትራን 
ኤርትራውያንን፡ ከምኡ’ውን ወከልቲ 
ኤርትራዊ ማሕበረ-ኮማት ድማ 
ተሳቲፎምዎ።
 ፈጻሚ ጉዳያት ኤምባሲ ኤርትራ 

ኣቶ ሃብቶም ዘርኣይ፡ 24 ግንቦት - 
50 ዓመታት ብዝወሰደን ክቡር ዋጋ 
ብዝሓተተን ፖለቲካውን ዕጥቃውን 
ቃልሲ ናጽነትና ዝረኸብናላ ዕለት ምዃና 
ንኣጋይሽ ተሳተፍቲ ገሊጹሎም።

ካምፓላካምፓላ

ካሊፎርንያካሊፎርንያ

ካርሎስ ሮኣ ምጾታት ሰጊኡ ኣብ ካርሎስ ሮኣ ምጾታት ሰጊኡ ኣብ 
በረኻ ዝተዓቝበ ኮኾብ ሓላው . . .በረኻ ዝተዓቝበ ኮኾብ ሓላው . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

“ጅግንነትኩምን ውህደትኩምን ኣብ ቅርዓት ዳሳትኩም ርኢናዮ” ሱዳናውያን ተመዛበልቲዓንዶም ግርማይ (ወዲ-ደረስ)

 ኣብ ውሽጢን ወጻኢን ዝነብር ህዝቢ 
ኤርትራ፡ ንመበል 33 ዓመት ናጽነቱ፡ 
“ውሕስነት ሰላም ብመኸተ” ብዝብል 
ቴማ፡ ኮማዊ ዳሳት ኣዳልዩ ብውዕዉዕ 
መንፈስን ደስታን ኣብ ምጽምባል 
ቀንዩ ኣሎ። ነቲ በብምምሕዳር ከባቢኡ 
ዝተኣንገደ ውራያት ናጽነት ንምዕዛብ 
ዘወር ኣብ ዝበልናሉ፡ ነቲ ጽምብል 

ድምቀት ዝወሰኹሉ ሱዳናውያን 
ኣሕዋት ተዓዚብና። ንሳቶም እውን፡ 
ኣብ መንጎ ኤርትራውያን ኣሕዋቶምን 
ኣሓቶምን ብኽብሪ ተቐሚጦም፡ 
ንኽብሮም ዝተወልዑ ደርፊታት ሱዳን 
እናኣስተማቐሩ ሓጐሶም ይገልጹ 
ነበሩ። ኣብ መዓስከር ደንደን - ቀጽሪ 
መንበሪ ሓርበኛታት ስንኵላት ኲናት ኣብ 
ዝተዳለወ ኮማዊ ዳስ፡ ኣስታት 100 ዝዀኑ 
ሱዳናውያን ዕዱማት ተሳቲፎም ነይሮም። 
ንገለ ካብኦም፡ ብዛዕባ ናጽነት ኤርትራ 

ኣሽረፍ ዓሊ

መኣብ ማሕሙድ

ሰልዋ ሰዲግ

ስእሊ፡ ሳልሕ ዓብደልቃድር
ሓፈሻዊ ኣፍልጦኦምን ጦብላሕታኦምን 
ክገልጹልና ተወኪስናዮም ነይርና። 
ፈለማ ዝተወከስናዮ፡ ኣሽረፍ ዓሊ እዩ። 

“ህዝቢ ኤርትራ፡ ጀጋኑ ደቁ ሰዊኡ 
ብቕልጽሙ ናጽነቱ ዝተጐናጸፈ ክቡር 
ህዝቢ እዩ። ሕጂ ከኣ፡ እንቋዕ ናብ መበል 
33 ዓመት ናጽነትካ ኣብቅዓካ ክብሎ 
እደሊ። ቀጺለ፡ ህዝብን መንግስትን 

ኤርትራ - ህይወት ሱዳናውያን 
ንምውሓስ ዝተጻወትዎ ተራ፡ 
መዐቀኒ ኣይረኽበሉን እየ፣ 
ከመስግኖም ድማ እፈቱ። ካብ 
መራሒኹም ክቡር ፕረሲደንት 
ኢሳይያስ ኣፈወርቂ ጀሚርኩም፡ 
ምሳና ደው ምባልኩም -ኢድኩም 
ብጽቡቕ ተፈደይዎ ጥራይ እየ 
ዝብል። እዚ ኵሉ ኣብ ሃገርና 
ኣጋጢሙ ዘሎ ሽግር ተወዲኡ፡ 
ሱዳን ሰላማ ተመሊሱ ናብ 
መረበትና ክንምለስን ዝቕጽል 
ዓመት በዓል ናጽነት ኤርትራ 
ሓቢርና ክንጽምብሎን ከኣ እምነ” 
ክብል ርእይቶኡ ሂቡና።  
ቀጺልና ዘዘራረብናያ መኣብ 

ማሕሙድ እያ - “ኣነ ካብ ዞባ 
ኣጀዚራ ማእከል ሱዳን እየ መጺአ። 
ሓው ህዝቢ ኤርትራ ከኣ፡ ጅግና፡ 
ተቓላሳይ፡ ጸላእቱ ዘድነነ፡ ንፈተውቱ 
ዘኹርዐ ህዝቢ እዩ። ኣነ ሕጂ ኣብ ማእከሉ 
ምስ ተቐመጥኩ እየ ዝያዳ ፈሊጠዮ። 
ንናጽነትኩም ልዑል ፈጣሪ፡ ብሰላም 
የቐጽላ። ንናጽነት እተመቅሮ ሰላም እያ። 
ብምኽንያት መዓልቲ ናጽነት ጐደናታት 
ኣስመራ ከምኡ ድማ ከባቢታት ከተማ 
ኣስመራ ብዳሳት ናጽነትን ንዕኡ ዘማዕርጉ 
ዝተፈላለዩ ጭርሖታትን ማዕሪጎም ምስ 
ረኣኽዎም ኣዝየ ተሓጒሰ። ጅግንነትኩምን 
ውህደትኩምን ኣብ ውሽጢ ቅርዓት 
ዳሳትኩም ርእየዮ” ድሕሪ ምባል፡ 
ህዝቢን መንግስቲን ኤርትራ ንኣሕዋት 
ሱዳናውያን ዝገብርዎ ዘለዉ ምድግጋፍ 
ኣመስጊና።
መኣብ ማሕሙድ ብምቕጻል፡ “ፍቱዋት 

ኤርትራውያን፡ ንሕና ተመዛበልቲ 
ሱዳናውያን ኣብ ኤርትራ ከም ስደተኛታት 
ዘይኰንና፡ ኣብ ሃገርና ዘለና ኮይኑ ክሳብ 
ዝስምዓና፡ ከም ዜጋታት ኣብ ውሽጥኹም 

ሓቚፍኩም ትንከባኸቡና ኣለኹም። ናይ 
ብሓቂ ኣብ ውሽጢ ሃገረይ ዘለኹ ኰይኑ 
እዩ እስመዓኒ። እዚ ዝምድና እዚ፡ ኣብ 
መንጎ ክልቲኡ ኣሕዋት ህዝብታት ነባሪ 
ምዃኑ ከኣ እርደኣኒ። ካብ’ዚ ንላዕሊ 
ሰጒምኩም ክርኢ ድማ እብህግ።” 
ክትብል፡ ዝተሰመዓ ሓጐስ ኣካፊላትና።    
ድሕሪ’ዚ፡ ናብ’ቲ ኣብ ቀጽሪ ቤት-

ትምህርቲ ሓድነት - ቪላጆ ዝተሰርሐ 
ኮማዊ ዳስ ኢና ኣምሪሕና። ነቶም ኣብኡ 
ዝረኸብናዮም ኣሕዋት ሱዳናውያን እውን 
ስምዒታቶም ከካፍሉና ተወኪስናዮም 
ነይርና። ንሳቶም፡ ሰልዋ ሰዲግ ከምኡ 
ድማ ከሊፋ ሓቢብ ዝተባህሉ እዮም።  
ሰልዋ ሰዲግ፡ “ኣነ፡ ብሰንኪ’ቲ ኣብ 

ዓድና ተኸሲቱ ዘሎ ኲናት፡ ካብ ካርቱም 
ተመዛቢሎም ኣብ ኤርትራ መጺኦም 
ብሰላም ካብ ዝነብሩ ዘለዉ ሱዳናውያን 
ሓንቲ እየ። ብመገዲ ኤርትራ ናብ ሃገረ 
ስዑዲያ ክንከይድ እናተቐራረብና ከኣ፡ 
ጽቡቕ ዕድል ኰይኑ፡ መበል 33 ዓመት 
ናጽነት ኤርትራ ገጢሙና፡ ነብዕሎ ኣለና። 
ሕጂ ከኣ፡ ኤርትራውያን ድሕሪ ብዙሕ 
ከርተትን ሓሳረ መከራን ዝጨበጥኩምዋ 
ናጽነትኩም፡ እንቋዕ ከም’ዚ ኢልኩም 
ተሓጕስኩም ከተብዕልዋ በቓዕኩም። 
ብወገነይ፡ ኣብ’ዚ ክቡር በዓል ክሳተፍ 
ምኽኣለይ ባህታን ፍሉይ ክብሪን 
እስመዓኒ” ኢላትና።
ሰልዋ ሰዲግ ኣስዒባ፡ “ብዓቕመይ፡ 

ሕብረተ-ሰብ ገለ ሃገራት እፈልጥ እየ። 
እቲ ዝረኣኽዎ ሕብረተ-ሰብ ግን፡ ምስ 
ኤርትራዊ ሕብረተሰብ ዝነጻጸር ኣይኰነን። 
ኤርትራውያን ኣብ ሰብ ልዑል ክብሪ 
ኣለኩም። ንጋሻ፡ ማዕረ ነብስኹም ኢኹም 
ተኽብርዎን ተፍቅርዎን። ሕብረተ-ሰብ 
ኤርትራ ናቱን ዘይናቱን ዝፈልጥ ንቑሕ 
ህዝቢ እዩ። ኣብ ሃገርና ሸጊሩና ክንዕቈብ 
ናብ’ዚ መጺእና፡ ብጽቡቕ ተቐቢልኩም 
ትሕብሕቡናን ትተሓባበሩናን ኣለኹም። 
በዚ ኣጋጣሚ ብጽቡቕ ክገልጾ ዝደሊ፡ 
ናብ ኤርትራ ምምጻእና ፈሊጡ ዝጸንሐ 
ኣብ ሱዳን ጐረቤትና ዝነበረ ኢብራሂም 
ዝተባህለ ኤርትራዊ፡ ዕዱማት ተሳተፍቲ 
ናይ’ዛ ክብርቲን ረዛንን ዕለት ክንከውን 
ስለ ዝሓበረና ኢና - ናብ’ዚ መጺእና። 
ንኢብራሂም ደኣ ከም ኣብነት ጠቒሰዮ 
እምበር፡ ዝረኸቡና ኤርትራውያን ኣብ’ዚ 
ኮማዊ ዳስ ክንጽንበር ዕድመ ኣቕሪቦምልና 
እዮም። ፌስታኹም ዝወዳደሮ የለን። 
ኣዚና ተሓጒስና፣ ኤርትራውያን ኰይንና 
ድማ ውዒልና” ክትብል ስምዒታ 
ገሊጻትልና።  
ንሳ ቀጺላ፡ “ካብ ሃገርና ናብ ኤርትራ 

ክንዕቈብ ኣብ ዝመጻእናሉ፡ ክቡር ህዝቢን 
መንግስትን ኤርትራ ልብኻ ዝትንክፍ 
ሕውነታውን ሰብኣውን ኣቀባብላ እዮም 

ገይሮምልና። ነቲ ንደገ ክኸይድ ዝደሊ 
ሱዳናዊ ከኣ፡ ኵሉ መዳያዊ ደገፍን 
ኣሳልጦን ይገብሩሉ ኣለዉ። ከም’ዚ 
ዝገብር ህዝቢን መንግስቲን፡ ዘልኣለማዊ 
ራህዋ፡ ሰላም፡ ቅሳነት፡ ብልጽግናን ዕብየትን 
ኢኻ ትምነየሉ። ፈታዊ ሰላምን ፍቕሪን 
ህዝቢ ኤርትራ - ቀልባዕባዕ ኣየበለናን። 
ለውሃቱ፡ ክትቈጻጸሮ ዘይትኽእል ስምዒት 
እዩ ዝፈጥረልካ። ነባሪ ሰላምን 
ብልጽግናን እምነየሎም። ኣብ 
መወዳእታ፡ ኣብ ውሽጢን ደገን 
ዝነብር ህዝቢ ኤርትራ፡ እንቋዕ 
ንመዓልቲ ናጽነትኩም ብሰላም 
ከተብዕሉ ኣብቅዓኩም እብሎም” 
ብምባል ሰናይ ምንዮታ ገሊጻ።   
መንእሰይ ሓቢብ ከሊፋ እውን፡ 

ካብ ዞባ ኣጀዚራ ሱዳን ዝመጽአ 
እዩ። ብሰሪ’ቲ ንሃገሩ ኣጋጢምዋ 
ዘሎ ኲናት፡ ነብሱ ንምድሓን ምስ 
ወላዲቱን ኣሕዋቱን ናብ ኤርትራ 
ከምዝመጽአ ድሕሪ ምሕባር፡ 
ሳላ ሓልዮትን ፍቕርን ህዝቢ ኤርትራ 
ማሚቖም ይነብሩ ከምዘለዉ ገሊጹ። ሕጂ 
ከኣ፡ ናብ’ቲ ኣብ ስዑድያ ዝነብር ኣቦኦም 
ንምኻድ እናኣሳለጡ እንከለዉ፡ ናጽነት 
ኤርትራ ክጽምብሉ ምብቃዖም 
ኣመና ከምዘሐጐሶ ገሊጹልና።  
ንሱ ወሲኹ፡ “ኤርትራውያን 

ዘለኩም ልዑል ፍቕሪ ሃገርን 
ኣብ ነሓድሕድኩም ዘለኩም 
ስኒትን ውህደትን፡ ንኻልኦት 
ኣብነት ዝኸውን ዓቢ ትምህርቲ 
እዩ። መርኣያ ናይ’ዚ፡ ኣስላምን 
ክርስትያንን ወኻዕኻዕ እናበሉ 
ኣብ ሓደ መኣዲ ክምገቡ 
ተዓዚበ። ነዚ ብዓይነይ 
ዝረኣኽዎን ብቐጻሊ ዝዕዘቦን 
ቅዱስ ተርእዮ ኤርትራውያን ኣሕዋት 
ክገልጾ ዓቕሚ ይጐድለኒ። ክርስትያን 
ክነሶም - ‘ምስ ሱዳናውያን ኣሕዋትና 
ኣብ ሓደ መኣዲ ቀርቡና’ ዝብሉ ብዙሓት 
ኣጋጢሞምኒ። ሱዳን፡ ከም’ዚ ዝበለ ጭዋ 
ባህሊ ዝውንን ህዝቢ ዘለዋ ኤርትራ - 
ጐረቤት ክትህልዋ ዕድለኛ እያ፡” ክብል 
ገሊጹልና።       
“ህዝቢ ሱዳን ናጽነቱ ይጽምብል እዩ። 

ናይ ኤርትራውያን ግን ሓለፋ ኣለዎ። 
ክትገልጾ ቃላት ይሓጽረካ። ብኽብሪ 
ተዓዲምና ኣብ ማእከል ዳስ ናጽነት 
ውዒልና። ከማና ኣብ ብዙሕ ዳሳት 
ናጽነት ዝተሳተፉ ሱዳናውያን ወገናት 
ምህላዎም እውን እፈልጥ እየ። እዚ 
ፍጻመ’ዚ ታሪኽ ኰይኑ ክነብር ክስነድ 
ኣለዎ በሃላይ እየ። ኣብ ኤርትራ ካብ 
እንኣቱ ነዊሕ’ እኳ እንተ ዘይገበርና፡ 
ዛጊት ኣብ ክሊ ዕድመይ ዝርከቡ 
ብዙሓት ኤርትራውያን ተላልየ ኣለኹ።  

“በብእብረ ናብ’ቲ እንነብረሉ ዘለና 
ስፍራ እናመጽኡ ዘዘናግዑኒን ናብ 
ዝኸድዎ ዝማልኡኒን እሙናት ኣዕሩኽ 
ኣጥርየ ኣለኹ። ከም መዘናኦምን ክቡር 
ጋሻኦምን ይጥምቱኒን የኽብሩኒን። ሓደ-
ሓደ ግዜ ካብ ገዛ ቈሪሰ ምስ ወጻእኩ፡ 
ንምሳሕ ከይተመለስኩ ብዝወጻእክዎ 
ምስ ኤርትራውያን ኣዕሩኽተይ 

ዝውዕለሉ መዓልቲ ኣሎ። ኣዕሩኽተይ 
ጥዑማትን ለዋሃትን እዮም። ቋንቋ 
ብዘየገድስ ክርድኡኻ ዝፍትኑ ትኵራትን 
ንቚሓትን እዮም። እንታይ ትሓስብን 

ትደልን ቀልጢፎም ቆብ የብሉኻ። 
ጸገማትካ ክፈትሑ ክደጋገፉ ትርኢ። 
ስደተኛ እንታይ ከምዘድልዮ፡ ኣብ 
ኤርትራ ብዙሕ ተማሂረ። ዝተገብረልና 
ክንክንን ናብዮትን ደስ ዘብል፡ ካብ 
ዝኽሪ ኣእምሮ ዘይሃስስ ወርቃዊ ታሪኽ 
እዩ። እመነኒ፡ ኣብ ኤርትራ ዝተገብረልና 
ኵሉ፡ እርይ ቊጽር ኣቢለ ንወላድየይ 
ከዘንትወሉ ተሃዊኸ ኣለኹ። ወላድየይ 
እውን፡ ንዅሉ’ቲ ዘዕልሎ ከምዘኽብሮን 
ብሓበን ከምዝጥምቶን ርግጸኛ እየ።  
ኣብ መወዳእታ፡ ኣብ ኣስመራ 
ምስ ኤርትራውያን ኣሕዋተይን 
ኣዕሩኽተይን ዘሕለፍክዎ ግዜ ኣብ 
ዝኽረይ ፍሉይ ቦታ ክህልዎ እዩ። 
ዓመት መጽአ ኣብ ጽምብል መዓልቲ 
ናጽነት ኤርትራ እናተመላለስኩ 
ዝኽርታተይ ከሐድስ - ወለደይ 
ክድግፉኒ መብጽዓ ከእትዎም እየ፡” 
ክብል መንእሰይ ሓቢብ ኣውጊዑና። 

ሓቢብ ከሊፋ

ሕብረተሰባት ካበይ ናበይ ብኸመይ?
   ኣብ ዝሓለፈ ክፋል ናይዚ ጽሑፍ’ዚ 

ብዛዕባ ማሕበረሰብ፣ ማሕበራዊ ኣምራትን 
ሓሳባትን፣ ድኻም ኣፍሪቃውያን 
ጸሓፍቲን ምቕዳሕ ኣምራት ምዕራባዎ 
ዓለም፡ ምቕዳሕ ማሕበረ-ቁጠባዊን 
ፖለቲካዊን ሓሳባት፣ ምዕራባዊ ትንታነ 
ብዛዕባ ማሕበራዊ ኣቋውማን ዝምድናን 
ሕብረተሰባት ገሊጽና ነይርና። ንሎሚ 
ድማ ካብቲ ኣብ ዝሓለፈ ጽሑፍና ዝቐረበ 
ትንታነ ማሕበራዊ ኣቋውማ ተበጊሶም 
ምስ ኩነታት ከባቢኦም ዝኸይድ ሓሳባት 
ካብ ዝጸሓፉ ኣብነታት ከነቕርብ። 

ቶማስ ሆብስ (Thomas Hobbes ቶማስ ሆብስ (Thomas Hobbes 
5/4/1588 – 4/12/1679)5/4/1588 – 4/12/1679)
   ኣብ 2019 “Getting to Norway” 

ብዝብል ኣርእስቲ ኣብ ዝጸሓፍኩዋ 
መጽሓፍ፡ ምስ ጽልዋ ሊበራላዊ ሓሳባት 
ኣብ ኣፍሪቃ ብምትእስሳር ንሆብስን 
ካልኦትን ብሓጺሩ ኣልዒለዮም ነይረ። 
ገለ ኣንበብቲ ብዛዕባ’ዞም ዝጠቐስካዮም 
ፈላስፋታትን ሓሳባቶምን እኹል 
ኣይገልጽካን ስለዝበሉኒ ብመጠኑ ክሰፍሖ 
ክፍትን እየ።
 ሆብስ እንግሊዛዊ ፈላስፋ፡ ሓደ ካብቶም 

መስረትቲ ፖለቲካዊ ፍልስፍና ዝበሃሉ 
ኮይኑ፡ ኣብታ “ሌዋታን” (Leviathan 
1651) እትበሃል መጽሓፉ “ማሕበራዊ 
ኮንትራት” ዝብል ኣምር ዘበገሰ እዩ። 
ሆብስ ሓደ ካብቶም ንጉሳዊ ስርዓት 
ንምዕቃብ ኣትሪሮም ዝማጎቱ ዝነበሩ’ዩ። 
ኣብዚ ዘለናዮ መዋእል ምዕቃብ ንጉሳዊ 
ስርዓት ክትድግፍ ኣሸጋሪ እዩ። ኣብ 
ግዚኡ ግን ንሆብስ ዝሓሸ ኣማራጺ እዩ 
ነይሩ። ኣብ 16-17 ክፍለዘመን ዝነበረ 
መነባብሮ ንምርዳእ ንድሕሪት ምልስ 
ክንብል።
 ናይ ጥንቲ ማሕበረሰብ ሃደንትን-

ማእረርትን፡ ሰላማውያንን ቅሳነት 
ዝነበሮምን ጌርካ ምሕሳብ፡ ክሳብ እዚ ቀረባ 
ግዜ ልሙድ እዩ ነይሩ። ኣብ 1978 ካሮል 
ኤምበር (Carol Ember – Myths 
About Hunter-Gatherers 1978) 
እትበሃል ኣመሪካዊት ኣንትሮፖለጂስት፡ 
ኣብ ዘካየደቶ ሰፊሕ መጽናዕቲ፡ ኣብ 
መዋእል ሃደንትን-ማእረርትን ብዙሕ 
ውግእን ቅትለትን ከምዝነበረ ትገልጽ። 
በቲ ዘከየደቶ መጽናዕቲ መሰረት፡ ኣብ 
ሃደንቲን ማእረርቲን ማሕበረሰባት 
እንተወሓደ ኣብ ክልተ ዓመት ሓንሳብ 
ደማዊ ውግእ ይካየድ ከምዝነበረ፡ ሰላማዊ 
ህይወት ዝነበረን ማሕበረሰባት ከኣ 10% 
ጥራይ ምንባረን ትገልጽ።
 ስተቨን ፒንከር (Steven Pinker – 

The Better Angels of Our Nature: 
Why Violence Has Declined 2011) 
ኣብ ዝሓለፈ 200 ዓመት ንዝተራእዩ 27 
“መንግስቲ ኣልቦ” ስርዓታት ኣመልኪቱ 
ኣብ ዝገበሮ መጽናዕቲ፡ ጽኑዕን ሓያልን 
መንግስቲ ኣብ ዘይብሉ፡ ብሰንኪ 
ዕግርግር 500 ሰባት ካብ 100,000 ሰባት 
ከምዝቕተሉ ይገልጽ። እዚ ማለት ካብቲ 
ሎሚ ኣብ ኖርወይ ዘሎ ጎነጻዊ ሞት 
0.5 ሰባት ካብ 100,000፡ ሽሕ ዕጽፊ 
ማለት እዩ። ብኻልእ ኣበሃህላ፡ ሞት 500 
ሰባት ካብ 100,000 ማለት ሓደ 50 
ዓመት ናይ ምንባር ዕድል ዝረኸበ ሰብ 
ብጎነጽ ክቕተል ዘሎ ተኽእሎ 25% እዩ 
ማለት’ዩ። ንሱ እንተዘይሞተ፡ ኣብ ውሽጢ 
50 ዓመት ዕድሚኡ፡ ርብዒ (25%) 

ሓሳባትሓሳባትሓሳባትሓሳባት
ዝፈልጦም ሰባት ብጎነጽ ክሞቱ ይርኢ 
ማለት እዩ።
 ዓዲ እንግሊዝ ኣብ መፋርቕ 17 

ክፍለዘመን ኣብ ውግእ ሓድ-ሕድ 
እያ ነይራ። ካብቲ ኣበየ ከባቢኡ ዝነበረ 
ዕግርግር ተበጊሱ ድማ እዩ፡ ሆብስ “ቀጻሊ 
ራዕዲ፣ ፍርሒ ጎነጻዊ ቅትለት፣ ጽምዋ፣ 
ድኽነት፣ ሕማቕ ናብራ፣ ጭካኔ ዝመልኦ 
ሓጺር ህይወት” ኢሉ ንመነባብሮ ናይቲ 
ግዜ’ቲ ሰባት ዝገለጾ። ንኩነታት መነባብሮ 
ዓዲ እንግሊዝ ተዓዚቡ ሆብስ “ሰባት 
ብዘይ ዝኾነ ቀይዲ ብሓባር ምስ ዝነብሩ 
ዕግርግርን ምቕታልን ንቡር እዩ” ኣብ 

ዝብል መደምደምታ በጽሐ። “ክልተ 
ሰባት ሓደ ነገር እንተደልዮም፡ እቲ 
ዝደልይዎ ከኣ ንሓዲኦም ጥራይ ዘዕግብ 
ምስ ዝኸውን፡ ጸላእቲ እዮም ዝኾኑ፡ እዚ 
ከኣ ሓዲኦም ነቲ ሓደ ከንበርክኾ ወይ 
ከጥፈኦ ይድርኾ።” ይብል’ሞ ንኸምዚ 
ዓይነት ሽግራት መፍትሒ እንተ 
ዘይተገይሩሉ፡ ሰላም የለን ማለት’ዩ፣ 
ሰባት ከምዚ ዝኾኑ፡ ዓገብ ዝብሎምን 
ዝቐጽዖምን ናይ ሓባር “ሓይሊ” (Powe-
er) ስለ ዘይብሎም እዩ፣ ስለዚ ድማ ዓገብ 
ዝብልን ዝቐጽዕን “ሌዋታን” ሓያል 
መንግስቲ የድሊ ክብ ሓሳቡ ይህብ። 
ብሓጺሩ፡ ናይ ዕግርግር መፍትሒ ህላወ 
ሓደ ሓያል ማእከላይ መንግስቲ እዩ 
ዝብል።
 ኣብ ገበር እታ “ሌዋታን” እትብል 

መጽሓፉ፡ ስእሊ ገዚፍ ዓሳ ባሕሪ 
ተጠቒሙ፡ ካብ ጥቕሲታት መጽሓፍ 
እዮብ 41፡24 “ምስኡ (ፈጣሪ) ዝወዳደር 
ሓይሊ ኣብ መሬት የለን” ዝብል ኣስፊሩ 
ኣሎ።
   ሆብስ ከምቶም ናይ ግዜኡ ፈላስፋታት 

ጽሑፉ ኣብ ትምህርቲ እምነት (ብሉይን 
ሓድሽን ኪዳን) ዝምርኮስ እዩ ነይሩ። 
ክሳብ ክንደይ ሓያል ማእከላዊ መንግስቲ 
ይትምነ ከምዝነበረ ንምርዳእ ትሕዝቶ 
መጽሓፍ እዮብ ምዕራፍ 41 ምውካስ 
ይከኣል። እቲ ጽሑፍ ካብ መጽሓፍ 
ቅዱስ ስለዝተወስደ ገለ ቃላት መዓልታዊ 
ዘይንጥቀመሎም እዮም። ንገዝእ ርእሱ 
ጸሓፍይ’ውን ብዙሕ ዘይፈልጦ ቃላት 
ስለዘሎ፡ ናይ እንግሊዝ መጽሓፍ ቅዱስ 
እናተወከስ እዩ ኣንቢብዎ። ነቲ ትሕዝቶ 
ንምርዳእ ግን ነፍሲ ወከፍ ቃል ምፍላጥ 
ግድን ኣይኮነን። መጽሓፍ እዮብ 41 
ቁጽሪ ጥቕስታቱ ኣሊኻ ከምዚ ይብል፦
 “ንሌዋታን ብመቝለብዶ ትስሕቦ፥ 

ንመልሓሱ ብገመድ ትእስሮዶ ኢኻ፥ 

ናብ ኣፍንጫኡ ሰንቀዶ ተእትወሉ፡ 
ንምንጋጋኡኸ ብእሾዅዶ ተንኵሎ 
ኢኻ፥ ብዙሕ ልማኖዶ ይልምነካ፥ ወይስ 
ብጥዑም ዘረባዶ ይዛረበካ እዩ፥ ንሓዋሩ 
ባርያኻ ኽትገብሮስ፡ ምሳኻዶ ኺዳን 
ይኣቱ እዩ፥ ከም ዑፍዶ መጻወቲ 
ትገብሮ ኢኻ፥ ወይስ ኣዋልድካ ምእንቲ 
ክስሕቃሉዶ ትኣስሮ ኢኻ፥ ነጋዶ ይነግድዎ 
ድዮም፥ ኣብ ሞንጎ ሸቃጦኸ ይመቕልዎ 
ድዮም፥ ንቘርበቱ ብዅናት፡ ንርእሱ ከኣ 
ብመቓጥን ዓሳዶ ትመልኦ ኢኻ፥ እስኪ 
ኢድካ ኣብ ልዕሊኡ ኣንብር፥ ነቲ ሰልፊ 
ኽትዝክሮ እሞ መሊስካ ኣይክትደግሞን 

ኢኻ። እንሆ፡ ተስፋኡ 
ኸንቱ እዩ፡ ዝረኣዮ ዅሉ 
ኣብ ቅድሚኡ ይወድቕ። 
ንእኡ ኪቕስቅሶ ዚደፍር 
የልቦን። ኣብ ቅድመይ 
ዚቐውም ደኣ መን እዩ፥ 
እቲ ቕድም ገለ ዝሃበኒ፡ 
ኣነውን ዝምልሰሉ፡ መን 
እዩ፥ ኣብ ትሕቲ ሰማይ 
ዘሎ ዅሉ ናተይ እዩ። 
ኣነ ብናይ ኣካላቱ፡ ብናይ 
ብርቱዕ ሓይሉ፡ ብናይ 
ምጽባቕ ተግባሩ ስቕ 
ኣይክብልን እየ። ንጌጽ 
ክዳኑ ዚቐልዖ መን እዩ፥ 
ናብ መንጎ ክልቲኤን 
ምንጋጋኡ መን ይኣቱ፥  
ንመዓጹ ገጹ ዚኸፍት መን 

እዩ፥ ኣብ ዙርያ ኣስናኑ ፍርሃት ኣሎ። 
    “እቶም ብርቱዓት ዋልታታቱ 

ትዕቢት እዮም፡ ከም ብጸቢብ ማሕተም 
እተጋጠሙ እዮም፡ ንሓድሕዱ ተላጊቡ 
እዩ፡ ብመንጎኡ ንፋስ ኣይኣቱን። እቲ ሓደ 
ምስቲ ሓደ ግጡም እዩ፡ ንሓድሕዶም 
ይተሓሐዙ ኣይፈላለዩን እውን እዮም። 
ህንጥሽኡ ብርሃን የንጸባርቕ፡ ኣዒንቱ 
ከም ናይ ወጋሕታ ቅርኒብ ዓይኒ እዩ። 
ካብ ኣፉ ፋና ይወጽእ፡ ካብኡ ከኣ ቍልዒ 
ሓዊ ይነጥር። ከም ካብ ዚገርር ድስትን 
ቍራዕን፡ ካብ ኣፍንጫኡ ትኪ ይወጽእ። 
ብእስትንፋሱ ንሕመት የንድዶ፡ ካብ 
ኣፉ ከኣ ሃልሃልታ ይወጽእ። ኣብ ክሳዱ 
ሓይሊ ይሓድር፡ ኣብ ቅድሚኡ ፍርሃት 
ይሰራሰር። ክፍሊታት ስጋኡ ግጡም እዩ፡ 
ኣብ ልዕሊኡ ጽኑዕ፡ ከቶ ዘይነቓነቕ እዩ። 
ልቡ ኸም እምኒ ተሪር እዩ፡ ከም እምኒ 
መጥሓን ከኣ ጽኑዕ እዩ። ንሱ እንተ 
ተንሰአ፡ ጀጋኑ ይሽበሩ፡ ብሰሪ ፍርሃትሲ 
ልቦም ይጠፍኦም። ሰይፊ እንተ ወቕዖ፡ 
ኲናት ወይ ጩረ፡ ወይ መውግእ ኣንበሪ 
ዓሳ ከቶ ኣይጠቅምን እዩ። ንሱ ንሓጺን 
ከም ሓሰር፡ ነ’ስራዚውን ከም በዂባዂ 
ዕጨይቲ ይቘጽሮ። ፍላጻ ኣየህድሞን፡ 
እምኒ ወንጭፍ ከም ብርዒ ይዀኖ። 
ንጐመድ ከም ብርዒ እዩ ዚቘጽሮ፡ 
ንምውርዋር ኲናት ከኣ ይስሕቆ። ኣብ 
ትሕቲ ኸብዱ በሊሕ ስሕለት ኣለዎ፡ 
ኣብ ጭቃ ከኣ ኣሰር በላሕቲ ጫፍ 
ይሓድግ። ንሱ ንመዓሙቝ ከም ድስቲ 
የፍልሖ፡ ንባሕሪ ድማ ከም ቍራዕ 
ቅዲት ይገብሮ። ደድሕሪኡ እቲ መገዲ 
ይበርህ፡ እቲ መዓሙቝውን ሽበት 
ይመስል። ንሱ ዘይፈርህ ኰይኑ ተፈጥረ 
እሞ፡ ኣብ ምድሪ ማዕረኡ ዚኸውን ከቶ 
ኣይርከብን። ንልዕል ዝበለ ዅሉ ንዒቑ 
ይጥምቶ። ንብዘለው ደቂ ትዕቢት ከኣ 
ንጉሶም እዩ።”

 መጽሓፍ እዮብ ምዕራፍ 41፡ ከም 
ዘለዎ ምቕራቡ ክልተ ኣገዳስነት ኣለዎ። 
በቲ ሓደ ሸነኽ ብዙሓት ናይ ምዕራብ 
ጸሓፍቲ፡ ዋላ’ውን ትምህርቲ እምነት 
ከም ዝውከሱ ኣይጥቀሱ፡ ብዙሕ ግዜ 
ብቐጥታ ወይ ብተዘዋዋሪ ከምዝውከስዎ 
ንምብራህ ኮይኑ፡ በቲ ካልእ ሸነኽ ከኣ 
ሆብስ “ሌዋታን” ክብል እንከሎ ክሳብ 
ክንደይ ሓያል መንግስቲ ይሓስብ ከም 
ዝነበረ ንምርዳእ ሓጋዚ እዩ። ሆብስ በቲ 
ኣብ ግዚኡ ዝነበረ ዕግርግር፡ ራዕድን፡ 
ቅትለትን እቲ እንኮ መፍትሒ፡ ከም 
ሌዋታን ዝፍራሕ፡ ዝኽበር፡ ትሕቲ 
ፈጣሪ ኩሉ ነገር ክገብር ዝኽእል ሓያል 
ማእከላይ መንግስቲ ክቐውም እዩ 
ዝጽውዕ ነይሩ። 
 ሆብስ ሳዕቤን ደረት ኣልቦ፡ ሓያል 

መንግስቲ ከም ሌዋታን፡ ኣይዘንገዖን። 
ግን  ንኹሉ ሰብ (ዜጋ) እናፈራሕካ 
ካብ ምንባር ንሓደ ሓያል መንግስቲ 
እናፈራሕካ ምንባር ይሓይሽ በሃላይ’ዩ። 
ብተመሳሳሊ ኣብዚ ግዜ’ዚ ንሊብያውያን፡ 
ዒራቓውያን፡ የመናውያን እንታይ 
ኮን ምሓሸኩም ኢልካዮም፡ እንታይ 
ኮን ምበሉ ዘብል እዩ። በዚ ኮይኑ በቲ፡ 
ንሆብስ ሌዋታን (ሓያል ማእከላይ 
መንግስቲ) ነቲ ዝነበረ ውግእ ኩሉ 
ኣንጻር ኩሉ፡ ደው ኣቢሉ፡ ናይ ኣከባቢ 
ሓይሊታት (ሚልሽያ) ኣጽርዩ፡ ማሕበራዊ 
ኣገልግሎት ከቕርብ’ዩ ትምኒቱ ነይሩ። 
ኣብቲ ግዜ’ቲ ዝነበረ ረብሻን ቅትለትን 
ኣብ ግምት ኣእቲኻ፡ ጽቡቕ ሓሳብ እኳ 
እንተዘይተባህለ ዝሓሸ ኣማራጺ ምዃኑ 
ኣየካትዕን። ብኸመይ መንገዲ ሌዋታን 
ተቕውም ዝብል ግን ቀሊል መፍትሒ 
ዘለዎ ኣይመስልን። ሆብስ ብወገኑ እዞም 
ዝስዕቡ ክልተ ምርጫታት ኣቕሪቡ፡- 1) 
ዜጋታት ብናጻ ድልየቶም “ማሕበራዊ 
ውዕል” (social contract/covenant) 
ብምእታው መንግስቲ የቚሙ፡ ወይ 2) 
ብሓይሊ ተገዲዶም ኣብ ትሕቲ “ሓያል 
ኣካል” መንግስት ይቘሙ።
 ንሆብስ ምቛም ሓያል ማእከላይ 

መንግስቲ፡ ብወለንታ ይምጻእ ብሓይሊ 
ብዘየገድስ፡ እቲ ውጽኢት ኩሉ ግዜ 
ሓደ እዩ። ዕግርግር ደው ምባልን ሰላም 
ምንጋስን። ሰላም ከኣ ምዕባለ የምጽእ። 
እቲ ዝቐውም ማእከላይ ሓያል መንግስቲ 
መን የመሓድሮ  ኣብ ዝብል ሕቶ ከኣ 
ሆብስ ሰለስተ ኣማራጺታት የቕርብ፦ 
1) ንጉሳዊ ስርዓት (Monarchy) 2) 
ላዕለዋይ ቀጸላ ሕብረተሰብ (Aristocr-
racy) 3) ደሞክራሲ።
 ኣብዚ ዘለናዮ መዋእል እዞም ሰለስተ 

ዓይነት ስርዓታት ኣዝዮም ዝፈላለዩ 
ምዃኖም ምግንዛብን ኣየናይ ይሓይሽ 
ምባልን ቀሊል ይኸውን። ሆብስ ግን 
ኣየናይ ብቐሊሉ (Convenience) 
ሓያል ማእከላይ መንግስቲ ይምስርት 
እምበር፡ መን ስልጣን (Power) ይሕዝ 
ብዙሕ የገድሶ ኣይነበረን። ንሆብስ 
ዘገድሶ ዝነበረ ሰላም ምንጋስ ጥራይ  
ይመስል። ካብዚ ተበጊሱ ድማ፡-
1) “ንጉሳዊ ስርዓት ዝሓሸ ይመስል፡ 

ካብቲ ካልእ ኣማራጺታት ከኣ 
ብልጫታት ኣለዎ (ድሮ ተሞክሮን 
ብተዛማዲ ዝያዳ ሓይልን ውዳበን 
ስለዘለዎ)፡ ብዝተረፈ ከኣ እቲ ቀንዲ 
ኣገዳሲ፡ ብኸመይን ብመንን ይመሓደር 
ብዘየገድስ፡ መንግስቲ ሓያል ምዃኑ 

ኣይተርፎን እዩ።” ዝብል መጎተ 
የቕርብ። ቀጺሉ ድማ፡
2) “ሓያል መንግስቲ ራዕድን ውግእን 

ደው ከብል እዩ፡ ህይወት ሰባት ከኣ 
“ቀጻሊ ራዕዲ፡ ፍርሒ ጎነጻዊ ቅትለት፡ 
ጽምዋ፡ ድኽነት፡ ሕማቕ ናብራ፡ ጭካኔ 
ዝመልኦን ሓጺርን ኣይክኸውንን” እዩ 
ይብል።
 ብሓጺሩ ቀንዲ ሓሳብ ናይ ሆብስ፡ 

ምቛም ሓያል ማእከላይ መንግስቲ 
ዕላማኡ “ሰላምን ፍትሕን ምርግጋጽ’ዩ፣ 
ምእንቲ’ዚ ከኣ እዩ መንግስቲ ዝቐውም” 
ዝብል እዩ። እዚ ማለት ከኣ ከምቲ ክሳብ 
ሽዑ ህቡብ ዝነበረ ኣበሃህላን ገና ክሳብ 
ሕጂ ዝደጋገምን “ሓይሊ፡ ቅኑዕ ይገብር”  
(Might makes Right) ዝዓይነቱ እዩ።
 ናይ ሆብስ ሓሳብ፡ ኣብ “ባህርያዊ-ኩነት” 

(Stateof of nature) ማለት ማሕበረሰባት 
ፖለቲካዊ ውዳበ ቅድሚ ምቛሞም ሰባት 
“ማሕበራዊ-ኮንትራት” ብምእታው፡ 
ማሕበራዊ-ዝምድናን ጸጥታን ዘረጋግጽ 
ሕጊ ክሕግጉን ከመሓድሩን፡ ብገዝእ 
ፍቓዶም ገለ ክፋል ናጽነቶም ብምስራዝ፡ 
ናብ ሰብስልጣን ኣሰጋጊሮም፡ ኣብ 
ዝብል መረዳእታ ዝምርኮስ እዩ። ካብዚ 
መረዳእታ’ዚ ብምብጋስ ከኣ፡ ሆብስ 
ነገስታት ከም ባህርያዊ መራሕቲ 
ናይቲ ከም ሌዋታን (ሓያል መንግስቲ) 
ዝርእዮም ህዝቢ ጥራይ ዘይኮነ፡ ብዘይ 
ምትእትታው ህዝባዊ ባይቶ ይኹን 
ካልእ ኣካል፡ “ፍጹም ሓይሊ” (Absol-
lute Power) ክህልዎም ይጽውዕ። ናይ 
ሆብስ “ፍጹም ሓይሊ ንነገስታት” ኣብ 
ግዜኡን ድሕሪኡን፡ ብዙሕ ተቓውሞ 
ረኺቡ እዩ። ብነገስታትን ጎይቶትን ግን 
ምሉእ ደገፍ ነይሩዎ። ምናልባት’ውን 
ክሳብ ሎሚ ህዝቢ ኖርወይ ኣብ ንጉሳዊ 
ቤተሰብ ዘለዎ ደገፍ ብምዕዛብ፡ ኣብቲ 
ግዜ’ቲ ናይ ሆብስ ሓሳብ ብሓፋሽ ደገፍ 
ዝነበሮ ይመስል። 
 ሓሳባት፡ ትካላት፡ ተግባር ብመንጽር 

ኩነታትን/መድረኽን፡ ግዜን-ቦታን 
ምርኣዮም ሓጋዚ እዩ። ንኣብነት፡ 
ኖርወይ ነቲ ምስ ሽወደን ዝነበራ 
ስምረት ብምስራዝ ናጽነት ኣብ 
ዝኣወጀትሉ 1814 (ልዕሊ 160 ዓመት 
ሆበስ ‘ሌዋታን’ ድሕሪ ምጽሓፉ)፡ 
ኖርውጃውያን  ብግዜኡ ኣዝዩ ምዕቡል 
ቅዋም ኣጽዲቖም እዮም። እዚ ጌሮም 
ከብቅዑ ግን፡ ነታ ሃገር ዝመርሕ ንጉስ 
ዝኾኖም ካብ ዴንማርክ ኣምጺኦም። 
ኣብዚ ዘለናዮ መዋእል ሓንቲ ሃገር 
ናጽነታ ኣዊጃ፡ ተመሊሳ ንጉስ ካብ ጎዶቦ 
ሃገር ከተምጽእ ክትርደኦ ኣሸጋሪ እዩ። 
ኖርወጃውያን ከምኡ ምግባሮም፡ በቲ 
ሓደ ሸነኽ፡ ኣብቲ ግዜ’ቲ ኩለን ሃገራት 
ኤውሮጳ ኣብ ትሕቲ ነገስታት ስለዝነበራ፡ 
ብህዝባዊ ባይቶ ዝቐውም መንግስቲ 
ተቐባልነት ስለዘይረክብ ጥራይ ዘይኮነስ፡ 
ምናልባት እውን ክውረር ተኽእሎ 
ስለዝነበረ ይኸውን። ኣብ ርእሲኡ፡ ኣብቲ 
ግዜ’ቲ ህዝቢ ኖርወይ ሃገራዊ መንነት 
ስለ ዘየማዕበለ ኣብ ክንዲ ውድድር 
ዝተፈላለዩ ዞባዊ ሓይሊታት ‘ሕጋዊነት 
ዘለዎ - ናይ ንግስነት ትውልዲ ዘለዎ’ 
መራሒ ካብ ደገ ምምጻእ ይሓይሽ ዝብል 
እምነቶም’ውን ነይሩዎ ይኸውን። ሆብስ፡ 
ኣብ ግዜኡን ድሕሪኡን፡ ሓደ ካብቶም 
ንፖለቲካ ዓለም ብዙሕ ዝጸለዉ እዩ። 
ኣብ ዝቕጽል ጽሑፍና ካብ ጸለውቲ 
ጸሓፍቲ ብዛዕባ ጆን ሎክ ከነልዕል ኢና።

ይቕጽልይቕጽል

7ይ ክፋል
ሲራክ ክፍለ

ደዋሊ፤ ሄለው! ምኽሪ ሃማመተኤ 
ድዩ?

ኣማኻሪ፤ ኣይተጋገኻን፣ መን 
ክብል ካበይከ ትድውል ኣለኻ?

ደዋሊ፤ ሱራፍኤል እብሃል፡ ካብ 
ዓሰብ’የ ዝድውል ዘለኹ።

ኣማኻሪ፤ እንታይ ክሕግዘካ 
ሱራፍኤል?

ደዋሊ፤ ኣነ፡ ምስ ሓደ ዓርከይ 
ገለ ክበርሃልና ዝደለናዮ ሕቶ ስለ 
ዘጓነፈና’የ ዝድውል ዘለኹ። 

ኣማኻሪ፤ እንታይ ደኣ ኮይኑ’ዩ፣ 
ኣጆኻ ሕተት? 

ደዋሊ፤ ዓርከይ ንነገራት ብዕምቈት 
ክርዳእ ዝደሊ ዓይነት ሰብ’ዩ። ኣዝዩ 
ምንባብ ስለ ዝፈቱ ኸኣ ኩሉ ግዜ ኣብ 
ጋዜጣ፡ ኣብ መጽሔትን መጽሓፍን 
ከምዚ ኣንቢበ እናበለ’ዩ ዘዕልል። 
እዚ ጥወራ ወይ ቀለብ ዝብሃል 
ከኣ፡ “ኣብ ገለ ኣንቢበዮ ግን ብዙሕ 
ኣይተረድኣንን፡” ኢሉኒ። ኣነ ኸኣ 
ዓምዲ ሸባብ ቀጻሊ ስለ ዝከታተላ፡ 
ናብኡ ደዊልና ዘይንሓትት ኢለዮ። 

ኣማኻሪ፤ እሞ፡ ዓርክኻ ዘይተረድኦ 
እንታይ ይኸውን?

ደዋሊ፤ ባዕሉ እንተ ዝሓትት’ኳ 
ዝያዳ ሓጋዚ ምኾነ፡ ግን ዓርከይ 
ዘይከምቲ ንባቡ፡ ብተለፎን ምዝራብ 
ኣይደፍርን’ዩ። ግን “ቀላቢ ኣብ 
ዝረኸበሉ ድዩ ክቕልብ ዘለዎ ዋላስ 
ካብ እንዳ ሰይጣን ኣምጺኡ’ዩ 
ክቕልብ ዘለዎ?” እብል ነይሩ።

ኣማኻሪ፤ ናብ ሕቶኻ ቅድሚ 
ምእታወይ ግን፡ ቀለብ እንታይ 
ማለት’ዩ ምግላጽ ኣገዳሲ ኮይኑ 
ይስምዓኒ። ቀለብ ዝብሃል ኣብ 
ዕለታዊ ህይወት ክፍጸም ዘለዎ 
ኮይኑ፡ ወላዲ ንውልዱ፡ ብዓቕሙ 
ክነብር ዘይክእል ውላድን ካልእ 
ኣልያ ንዘድልዮ መቕርብን ዝወሃብ 
ውሱን መጠን ናብዮት’ዩ።

ደዋሊ፤ ቀለብ ንቘልዓ ጥራይዶ 
ኣይኮነን ዝወሃብ?

ኣማኻሪ፤ ቀለብ ንቘልዓ ክኸውን 
ይኽእል፡ ንዓቢ ብዕድመ ዝደፍአ 
ወላዲ ክኸውን ይኽእል፡ ወይ’ውን 
ልዕሊ ዕድመ ኮይኑ ብኣታዊታቱ 
ክናበር ዘይክእል መቕርብ’ውን 
ክኸውን ይኽእል’ዩ። ኣብዚ 
ክንርድኦ ዘለና እቲ መዐቀኒ ዕድመ 
ዘይኮነ፡ ጥዕና፡ ናይ ምስራሕ ዓቕሚ 
ኣብ ግምት ዝኣቱ ኮይኑ፡ እቲ ጥወራ 
ዝደሊ ሰብ ብዝተፈላለየ ምኽንያታት 
ሰሪሑ ነብሱ ክኣሊ ዓቕሚ ምስ 
ዘይህልዎ ጠዋሪ ወይ ቀላቢ ክረክብ 
ሕጋዊ መሰሉ’ዩ። 

ደዋሊ፤ መን’ዩ ክቕልብ ዝግብኦ 
ማለት? 

ኣማኻሪ፤ ሲቪላዊ ሕግና ከም 
ዝድንግጎ፡ እዚ ግዴታ’ዚ ኣብ መንጎ 
ቀጥታ ናይ ስጋ ወይ መውስቦ 
ዝምድና ዘለዎም ሰባት ዝህሉ 
ናይ ሕጊ ግዴታ’ዩ። ገለ ኣብነት 

ንምጥቃስ፡ ወላዲ ንውሉዱ ወይ’ውን 
ብኣንጻሩ ውሉድ ንወላዲኡ፡ ብኣቦን 
ኣደን ይኹኑ ብሓዲኡ ወገን ዘለዉ 
ኣሕዋትን ኣሓትን ነንሕድሕዶም፡ 
ኣባሓጎን እናሓጎን ወዘተ ክጥቀሱ 
ይኽእሉ። ካብዞም ክንገልጾም 
ዝጸናሕና ኣዝማድ ግን ክቕልቡ 
ዘይግደዱ ኣለዉ። እቲ ንምቕላብ 
ምኽንያት ዝኾነ ዝምድና መውስቦ 
ብፍትሕ ምስ ዝፈርስ፡ ዘራኽቦም 
ዝምድና ስለ ዘየለ፡ ናይ ምቕላብ 
ግዴታ ኣይህሉን ማለት’ዩ። እቲ 
ክቕልብ ዝግደድ ሰብ ካብቲ ዝቕለብ 
ብዓመጽ ወይ ምዝራፍ ዝተወልደ 
ምስ ዝኸውን ከኣ ናይ ምቕላብ 
ግዴታ ትሩፍ ይኸውን። ብተወሳኺ፡ 
ተጠዋሪ ኣብ ልዕሊ ህይወት ጠዋሪ 
ወይ ናይ ቀረባ ኣዝማዱ ናይ ሞት 
ሓደጋ ዘብጽሐ ወይ ፈተነ ቅትለት 
ዝፈተነ ምስ ዝኸውን፡ ግዴታ 
ኣይህሉን። 

ደዋሊ፤ ቀለብ ሓታቲ ባዕሉ 
ክሓትት ዘይክእል ምስ ዝኸውን 
መን ይሓተሉ?

ኣማኻሪ፤ ኩልና ክንርድኦ ከም 
እንኽእል፡ ብዕድመ ዝደፍአ፡ ካብ 
ናጽላታት ጀሚርካ ጽቡቕን ሕማቕን 
ዘይፈልጡ ትሕቲ ዕድመ ቈልዑ 
ወይ’ውን ብዝተፈላለዩ ምኽንያታት 
ናይ ኣእምሮ ጸገም ዘለዎም ሰባት፡ 
ድሌታቶም ክገልጹን ሕጋዊ ሕቶ 
ኣልዒሎም መሰሎም ከኽብሩን 
ዓቕሚ ስለ ዝውሕዶም፡ ክሓቱ 
ኣይክእሉን’ዮም። ሲቪላዊ ሕግና 
ኸኣ፡ ነዞም ከምዚኦም ዝኣመሰሉ 
ሰባት፡ ሞግዚት ዝብሃል ኣምር 
ብምፍጣር ሕጋዊ ሞግዚቶም ኣብ 
ክንድኦም ኮይኑ ከም ዝሓተሎም 
ይግበር። እዚ ሰብ’ዚ ኸኣ፡ 
ንረብሓ’ዞም ዓቕሚ ዝውሕዶም 
ሰባት ክብል ኩሉ ሕጋዊ መስርሓትን 
ተግባራትን ከካይድ ግዴታ ኣለዎ። 

ደዋሊ፤ እቲ ቀንዲ ሓላፍነት ናይ 
ጠዋሪ እንታይ’ዩ?

ኣማኻሪ፤ ኣብዚ ክንግንዘቦ ዘለና፡ 
ኣብ መንጎ ጠዋርን ተጠዋርን ናይ 
ብዓል ዕዳን ብዓል መሰልን ዝምድና 
ከም ዘሎ’ዩ። ጠዋሪ ብዓል ዕዳ 
ክኸውን እንከሎ፡ ተጠዋሪ ድማ 
ብዓል መሰል’ዩ። ብዓል ዕዳ ንብዓል 
መሰል ንመግቡ፡ መንበሪኡ፡ ክዳኑን 

ካልኦት ወጻኢታቱን ብመሰረት 
ባህልን ልምድን ናይቲ ከባቢ 
ድሓን ብዝብሃል ኣገባብ ክሽፍነሉ’ዩ 
ዝግብኦ። 

ደዋሊ፤ እዚ ቀለብ ካብ መዓስ 
ጀሚርካ’ዩ ክሕተት ዝክኣል?

ኣማኻሪ፤ ብዓይኒ ሓቂ ክርአ 
እንከሎ፡ ሰብ ከይበልዐ ከይሰተየ 
ክነብር ዝክኣል ኣይኮነን። ብመንጽር 
እዚ ሓቂ’ዚ ምስ እንዛረብ ከኣ፡ 
ሓደ ሰብ፡ ባዕሉ ነብሱ ክቕልብ 
ካብ ዘይክኣለሉ መድረኽ ጀሚሩ፡ 
ካብ ኣዝማዱ ቀለብ ክሓትት መሰል 
ኣለዎ ክብሃል ዝክኣል’ዩ። ንኣብነት፡ 
ትሕቲ ዕድመ ህጻን ካብ ዝተወለደሉ 
ግዜ ክቕለብ ግድን’ዩ። ብኣንጻር 
ናይዚ ምጉት’ዚ ምስ እንምልከት 
ድማ፡ ስሙ ከም ዝሕብሮ፡ ቀለብ 
መዓልታዊ ክርከብ ዘለዎ፡ ሃሊኹ 
ናብ ዝቕጽል መዓልቲ ዘሳግር ስለ 
ዝኾነ፡ ኣብ ግዜኡ ወይ መዓልታዊ 
ክርከብ ዘለዎ’ዩ። እዚ ማለት፡ ከም 
ካልኦት ዓይነት ዕዳታት ንነዊሕ ግዜ 
ክውህለል ዝክኣል ኣይኮነን። ሲቪላዊ 
ሕግና ከም ዝድንግጎ ኸኣ ቀለብ 
ንልዕሊ ሰለስተ ኣዋርሕ ክውህለል 
ዝክኣል ኣይኮነን። ንኣብነት፡ ኣደ 
ዕሸል ንዝወለደላ ቀለብ ቈልዓ ካብ 
ዝተወለደሉ ክትሓትት መሰላን መሰል 
ዕሸላን’ዩ። እንተኾነ፡ ከይሓተተት 
ንዓመት ጸኒሓ፡ እንተ ሓተተት፡ ናይ 
ዝሓለፈ ዓመት ክውሰነላ’ዩ ማለት 
ኣይኮነን። ኣብ ርእሲ’ቲ ስለምንታይ 
ንዓመት ከይሓተተት ጸኒሓ ከተረድእ 
እትሕተቶ፡ ካብ ክሲ ዝመስረተትሉ 
ግዜ ሰለስተ ወርሒ ንድሕሪት 
ተመሊሱ ጥራይ’ዩ ክውሰነላ ዝክኣል። 
ምኽንያት ከተቕርብ ተሓቲታ ንቤት 
ፍርዲ ከእምን ዝኽእል ምኽንያት 
ምስ እተቕርብ ግን፡ ካብ ህጻን 
ዝተወለደሉ ክጅመረላ ይክኣል’ዩ። 
ንኣብነት፡ ኣቦ ህጻን ኣቦነት ክሒዱ 
እንተ ነይሩ፡ ነዚ ከተረጋግጽ ኢላ 
ኣብ ቤት ፍርዲ ክትከራኸር ዝሓለፈ 
ግዜ ምዃኑ እንተ ተረጋጊጹ፡ 
ብሸለልትነታ ዘይምዃኑ ተረዲኡ፡ 
ቤት ፍርዲ ቀለብ ካብ ምውላድ 
ህጻን ይጀመር ብማለት ክውስን 
ይኽእል’ዩ። 

ደዋሊ፤ መጠን ቀለብ ብኸመይ’ዩ 

ዝውሰን?

ኣማኻሪ፤ ብቐንዱ እዚ ክብሃል 
ዝክኣል መዐቀኒ የብሉን። እንተኾነ፡ 
ኣብ መንጎ ድሌት ተቐላብን ዓቕሚ 
ቀላብን ዘሎ ሚዛን’ዩ ዝነጻጸር። 
ብመሰረቱ ተፈጥሮ ድሌት ደቂሰባት 
ደረት የብሉን’ዩ ዝብሃል። ብኣሽሓት 
ንወርሒ ተወሲኑሉ’ውን ዘየዕግቦ 
ወይ ዘይኣኽሎ ክኸውን ይኽእል’ዩ። 
እንተኾነ፡ ነቲ ደረት ኣልቦ ዝኾነ 
ድሌት ብዓል መሰል፡ ናይ ምቕላብ 
ዓቕሚ ብዓል ዕዳ ሚዛን የትሕዞ። 
እቲ ብዓል ዕዳ ናይ ገዛእ ርእሱ 
ህይወትን ካልኦት ዝጥወሩን ዝናበዩን 
መቕርብን ስድራቤትን ክህልውዎ 
ስለ ዝኽእሉ፡ ነዚ ኣብ ግምት 
ብምእታው’ዩ መጠን ጥወራ ዝውሰን 
ክብሃል ዝክኣል’ዩ። ካብዚ ሓሊፉ 
ግን፡ ብቝጽሪ ክንድ’ዚ ክኸውን 
ኣለዎ ክብሃል ዝክኣል ኣይኮነን። 
ገለገለ ደያኑ ግን እንተወሓደ ካብ 
ሓደ ስልሲት ናይ ኣታዊ ብዓል ዕዳ 
ክኸውን ኣለዎ ይብሉ’ዮም። እዚ 
ሓደ ስልሲት ዝብሃል ምናልባሽ ካብቲ 
ናይ ኣፈጻጸም ዓናቅጽ ዝተረኽበ’ሞ 
ከም መወከሲ ኣድላዪ እዩ ዝበልዎ 
ክኸውን ይኽእል’ዩ። 

ደዋሊ፤ ናይ ምቕላብ ዓቕሚ ብዓል 
ዕዳ ብኸመይ ይፍለጥ?

ኣማኻሪ፤ ቤት ፍርዲ ኣብ መንጎ ሰብ 
ጕዳይ ሚዛን ዝሕዝ መንጎኛ’ምበር፡ 
ንሰብ ጕዳይ ዝፈልጦም ዘይክኸውን 
ይኽእል’ዩ። ብቐንዱ ኸኣ፡ ዝኾነ 
ጕዳይ ብጠለብ ናይ ከሳሲ’ዩ 
ዝነቅል። ንቐለብ ብዝምልከት ከኣ፡ 
ብዓል መሰል ወይ ኣዋዲ ክንደይ 
ክቕለብ ከም ዘለዎን ብዓል ዕዳ 
እንታይ ኣታዊታትን ዓቕምን ስለ 
ዘለዎ’ዩ ክንድኡ ክቕልብ ዝድለ 
ዘሎን ብመርትዖ ኣሰንዩ ንቤት ፍርዲ 
ከረድእ ግዴታ ኣለዎ። እዚ ከይገበረ 
ቤት ፍርዲ ካብ ባዶ ነቒሉ ከከራኽር 
ኣይክእልን’ዩ። ብዓል መሰል ዝያዳ 
ክሓትት ስለ ዝኽእል ከኣ፡ ንብዓል 
ዕዳ ነቲ ጥርዓን ወይ ክሲ ከም 
ዝምልሰሉን ብመርትዖ ኣሰንዩ ነቲ 
ጠለብ ሚዛናዊ ከም ዝገብሮን ድሕሪ 
ምግባር ከኣ፡ ሕጋዊ ዝበሎ መጠን 
ይውስን። ኣብዚ ጕዳይ መርትዖ 
ቀንዲ መኣዝን ዘትሕዝ ብሶላ ስለ 

ዝኾነ፡ ሸለል ኢልካ ዝርአ ኣይኮነን። 

ደዋሊ፤ ብዓል መሰል ኣታዊታት 
ብዓል ዕዳ ዘይፈልጦ ምስ ዝኸውንከ 
እንታይ ክግበር ይክኣል?

ኣማኻሪ፤ ጽቡቕ ሕቶ’ዩ። ብፍላይ 
ኣብ ኣባታዊ ሕብረተሰብ ኣዴታት 
ደሞዝን ካልእ ኣታዊታትን ኣቦ 
ኣይፈልጥኦን’የን። ግን፡ ቦታ ስራሕ 
ምስ ዝፍለጥ፡ ናብ ትካላት ብትእዛዝ 
ክሕተት ይክኣል’ዩ። ዝኾነት ትካል 
ከኣ ብቤት ፍርዲ ናይ ሰራሕተኛአን 
ደሞዝን ካልእ ኣታዊታትን እንተ 
ተሓቲተን ብጽሑፍ ከፍልጣ ሕጋዊ 
ግዴታ ኣለወን። በዚ’ዩ ድማ ክፍለጥ 
ዝክኣል።

ደዋሊ፤ ብዓል ዕዳ ዝተወሰነሉ 
መጠን ምስ ዘይትግብር እንታይ 
ሳዕቤን ኣለዎ?

ኣማኻሪ፤ ኣብዚ ሓደ ርዱእ ነገር 
እንተ ሃልዩ፡ ዝኾነ ግዴታ ክትግበር 
ከም ዘለዎ’ዩ። ግዴታኻ ዘይምፍጻም 
ከኣ መሰላትካ ኣብ ምድራት ከብጽሕ 
ዝኽእል ሕጋዊ ተሓታትነት ኣለዎ። 
እዚ ናይ ምጥዋር ወይ ምቕላብ 
ግዴታ ከኣ ከም ኵሎም ኣብ ሕጊ 
ሰፊሮም ዘለዉ ግዴታታት ክትግበር 
ግድን’ዩ። እዚ ምስ ዘይትግበር 
ድማ ብገበናዊ ሕጊ ተሓታትነት 
ዘስዕብ ጕዳይ’ዩ። ገበናዊ ሕግና ከም 
ዝድንግጎ ኸኣ፡ ብዓል ዕዳ ንብዓል 
መሰል ካብ ምቕላብ ምስ ዝበኵር፡ 
ክሳብ ናይ ማእሰርትን ናይ ገንዘብን 
ዝበጽሕ መቕጻዕቲ ዘስዕብ ኮይኑ፡ 
ኣብ ፍሉይ ኵነታት ድማ ምኽልካል 
መሰል ስድራቤት ዝበጽሕ እገዳ’ውን 
ክእዘዝ ይክኣል’ዩ። 

ደዋሊ፤ ናይ ምቕላብ ግዜ ደረት 
ኣለዎዶ? 

ኣማኻሪ፤ ከምቲ ልዒልና ዝገለጽናዮ፡ 
እዚ ጕዳይ ብግዜ ዝድረት ኣይኮነን። 
ብዓል መሰል ዓቕምን ጥዕናን ረኺቡ 
ሰሪሑ ነብሱ ክኣሊ ክሳብ ዘይክኣለ፡ 
ጥወራ ደው ዝብል ኣይኮነን። 
ንኣብነት፡ ቈልዑ 18 ዓመት 
ዕድሚኦም መሊኦም’ዮም፡ ዓቕሚ 
ኣዳም ወይ ሄዋን በጺሖም’ዮም፡ 
ተባሂሉ ቀለብ ኣይተርፍን’ዩ። እቲ 
መዐቀኒ ርእሱ ክኢሉ ባዕሉ ነብሱ 
ክኣልየሉ ዝኽእለሉ ደረጃ ወይ 
ኵነታት በጺሑዶ ጥራሕ ስለ ዝኾነ። 

ደዋሊ፤ ኣንታ ልዕሊ ዓርከይ 
እንድየ ድኣ ዘይፈልጦ ዝነበርኩ 
ብዙሕ ሓበሬታ ረኺበ። እንተኾነ፡ 
ንሕጂ ኣብዚ ይኣኽለኒ’ሞ፡ 
ንዓኻ ኸኣ ኣዝየ እየ ዘመስግነካ። 
የቐንየለይ። እዛ መስመርኩም ከኣ 
መፍትሒ ጭንቂ ሰባት፡ ብፍላይ ከኣ 
መንእሰያት ስለ ዝኾነት፡ ካብ ዘላቶ 
ንላዕሊ ክትምዕብል በዚ ኣጋጣሚ 
ክላቦ እደሊ።

ኣማኻሪ፤ ሕራይ ሱራፍኤል፡ 
ኣነ’ውን ብስም ኣባላት ናይዚ መደብ 
ከመስግነካ እፈቱ! ብሩኽ መዓልቲ። 

ደዋሊ፤ ብሩኽ መዓልቲ! ቻው።

ጥወራ እንታይ’ዩ? ንመንከ ይምልከት?ጥወራ እንታይ’ዩ? ንመንከ ይምልከት?

ሸባብሸባብ
ሃሃ ማማ መመ ተተኤኤ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ግዜን ቦታን ዘይድርቶ ኣገልግሎት ትምህርቲኣብ መስርሕ ምምሃርን ምስትምሃርን፡ 
ፍልጠት ዘስንቑን ዝቕበሉን ኣካላት 
ክህልዉ ግድን እዩ። ንሓያሎ ዓመታት፡ 
መምህርን ተመሃሮን ኣብ ውሱን ቦታን 
ግዜን ብኣካል ተራኺቦም፡ ነቲ መስርሕ 
ምምሃርን ምስትምሃርን ከካይድዎ ጸኒሖም 
ኣለዉ። ሎሚ ግን፡ ብሳላ ተበጺሑ ዘሎ 
ምዕባለታት፡ ኣብ ክልተ ጫፋት ናይ 
ዓለም ዝነብሩ ሰባት፡ ብኣካል ከይተራኸቡ 
ሓሳባቶም ኰነ መልእኽቲታቶም 
ብዘይገደብ ክገልጹ ዝዕድም መድረኽ 
ተፈጢሩ ኣሎ። ናይ’ዚ ህያው ኣብነት 
ድማ፡ ናይ ርሕቀት ትምህርቲ (distance 
learning) ክጥቀስ ይከኣል።
ናይ ርሕቀት ትምህርቲ፡ መምህርን 

ተመሃራይን ብኣካል ኣብ ክፍሊ 
ከይተራኸቡ፡ ብመገዲ ዝተዋደደ 
ኣገልግሎት ኢንተርነትን ኤለክትሮኒካዊ 
መሳርሕን ተሓጊዞም ፍልጠት 
የመሓላልፉን ይቕበሉን። ተመሃሮ ነቲ 
ትምህርትን ማሕበራዊ ንጥፈታትን 
ብማዕረ እናወሃሃዱ፡ ዝመረጽዎ ዓውደ-
ትምህርቲ ከጽንዑ ይኽእሉ። ብሰንኪ 
ዝተፈላለየ ምኽንያት ትምህርቶም 
ዘይቀጸሉን ዘይጽንቀቕ ድሌት 

ትምህርቲ ዘለዎምን ሰባት፡ ብመገዲ 
ናይ ርሕቀት ትምህርቲ ተኻፈልቲ 
ኣገልግሎት ትምህርቲ ይዀኑ ኣለዉ። 
ስለዚ፡ ኣገዳስነትን ረብሓን እቲ ዓይነት 
ትምህርቲ እናሻዕ እናጎልሐ ይመጽእ 
ብምህላዉ፡ እቲ ኣገልግሎት ኣብ ቀጻሊ 
ዕብየትን ምስፍሕፋሕን ይርከብ ኣሎ። 
ትምህርቲ፡ ብዘይዝዀነ ኣፈላላይ ጾታን 

ዕድመን ንዅሉ ዜጋ ዝወሃብ ኣገልግሎት 
እዩ። ናይ ርሕቀት ትምህርቲ እውን፡ 
ንዅሎም ፍልጠት ከኻዕብቱ ዝደልዩ 
ሰባት ማዕረ-ማዕረ እቲ ካልእ ዕማማቶም 
ዝወሃብ ምዕቡል ኣገልግሎት እዩ። 
መብዛሕትኦም ተኻፈልቲ ናይ’ቲ ዕድል 
ድማ፡ ሰብ-ሓዳርን ብሰንኪ ራሕቂ ቦታ 
ክመሃሩ ዕድል ዘይረኸቡን ውልቀ-ሰባት 
እዮም። እዚኣቶም፡ ዋላ’ኳ ጎድኒ-ጎድኒ 
ትምህርቶም ካልእ ምሉእ ሓላፍነት 
ዝሓትት ወይ ኣገዳሲ ዋኒን ዘለዎም 
እንተዀኑ፡ ብዙሕ መስዋእቲ ብምኽፋል 
ብሉጽ ውጽኢት ከመዝግቡ እዮም 
ዝረኣዩ። ስለዚ፡ ተመሃሮ ብንጹር ዕላማን 
ርድኢትን ተመሪሖም ስለዝመሃሩ፡ 
ዕዉታት ክዀኑ ግድን እዩ።      
ኣብ ኣገልግሎት ናይ ርሕቀት ትምህርቲ 

ግድን ክማልኡ ዝግበኦም ረቛሒታት 
ኣለዉ። ብቐዳምነት፡ እቲ ዝወሃብ 
ትምህርቲ ብደረጃ ትካል ዝተማእከለ 
ክኸውን ይግባእ። እቲ ኣገልግሎት 
ብኣካዳምያዊ ትካል ደኣ’ምበር፡ ብውልቀ-
ሰብ ዝወሃብ ወይ ዝምራሕ ኣይኰነን። 
ስለዚ፡ እቲ ትካል ሕጋውነት ዘለዎ፡ ብቑዕ 
ኣገልግሎት ዝህብን ዝመርሕን ክኸውን 

ብቐዳምነት ይሕተት። ዝተመሃርካሉ 
ትካል ሕጋውነት ዘይብሉ እንተዀይኑ 
ግና፡ እቲ ብዙሕ ወጻኢታት ብምኽፋልን 
ግዜኻ ብምብኻንን ዝቐሰምካዮ ፍልጠት፡ 
ብሰንኪ ሕጋዊ ሰነዳት ዘይምህላዉ ዕድል 
ናይ ስራሕ ኣብ እትረኽበሉ እዋን 
ዘይክጠቕመካ ይኽእል እዩ።
ካልእ፡ እቲ ኣገልግሎት ብመገዲ 

ኢንተርነት ዝተገጣጠመሉ ኤለክትሮኒዊ 
መሳርሒታት ዝመሓላለፍ ካብ ኰነ፡ 
ግድን ኣብ መንጎ መምህርን ተመሃራይን 
ጆግራፍያዊ ምርሕሓቕ ክህሉ ይግባእ። 
እቲ ኣገባብ ኣመሃህራ ብውሕሉል 
ምሕደራን ስነ-ምግባርን ዝተመርሐ 
እንተዀይኑ፡ ምርሕሓቕ ናይ ኣሽሓት 
ኪሎ ሜተራት ብዘየገድስ፡ እቲ መድረኽ 
ብዘይካ ኣካዳሚያዊ ፍልጠት ካልእ 
ብርክት ዝበለ ትምህርቲ እትቐስመሉ 
ባይታ ከጣጥሓልካ ይኽእል። ንኣብነት፡ 
ኣብ እተፈላለየ ክፍሊ ዓለማት ብምዃን፡ 
ነቲ መስርሕ ምስትምሃር ዝከታተሉ 
ሰባት፡ ኣብ መንጎኦም ብዝፍጠር ድንድል 
-  ባህሎም፡ ልምዶምን ተመኵሮኦምን 
ክለዋወጡ ይኽእሉ። እዚ ከኣ፡ ብዘይካ’ቲ 

ትምህርታዊ መዳይ፡ ብዛዕባ ካልኦት ክፋል 
ሕብረተ-ሰብ’ውን ኣፍልጦ ክህልዎም 
ዝሕግዝ እዩ።
ኣብ ርእስ’ዚ፡ ኣብቲ ኣገባብ ኣመሃህራ 

ፈለማ እቶም ውልቀ-ሰባት ብእኩብ 
ይጥርነፉ’ሞ፡ ካብ’ኡ ብምቕጻል ምስቲ 
ፍልጠት ዘስንቖም ኣካል ይራኸቡ። 
ብድሕሪ’ዚ እቲ ስሩዕ ርክብ ምስ ጀመረ፡ 
እቲ ዝወሃብ ትምህርቲ ብብዝሒ ብ 
ኢ-መይል እናተላእከ ናብ ኵሉ ይባጻሕ። 
ቀደም እቲ ኣገልግሎት ብፖስታ 
እናተላእከ’ዩ ናብ ኵሎም ተመሃሮ ዝባጻሕ 
ነይሩ። ስለዚ፡ ዝርግሐ ኢንተርነት ቅድሚ 
ምትእትታዉን ምስፍሕፍሑን፡ ተራን 
ኣገዳስነትን ኣገልግሎት ፖስታ ልዑል 
ከም ዝነበረ ይግለጽ። ከምኡ’ውን ናይ 
ርሕቀት ትምህርቲ ኣብዚ ዘለናዮ ዘመነ 
ቴክኖሎጅን ሓበሬታን ብዝያዳ ክዓብን 
ክሰፈሕን ክኢሉ እዩ። ኣኣብ ጽባሕ 

ጥቕሙን ኣገዳስነቱን እናጐልሐ ይምጽእ 
ብምህላዉ ድማ፡ ኣብ መጻኢ ኣድላይነቱ 
ከም ዝዓዝዝ ዘጠራጥር ኣይኰነን።
ብተወሳኺ፡ ኣብ መንጎ ተሳተፍቲ 

ውህደትን ምርድዳእን ንኽህሉ፡ 
እተፈላለየ ርክባት ይምስረት እዩ። 
ንኣብነት፡ እቲ ርክብ ድልዱል መታን 
ክኸውን፡ ብመምህራን፡ ተመሃሮን እቲ 
ትካል ትምህርትን ዝተማእከለ ኮሚኒቲ 
ወይ ማሕበረኮም ይምስረት። ኣብዚ እዋን፡ 
ማሕበራዊ መራኸቢታት፡ ኣብ እተፈላለየ 
ኵርናዕ ዓለም ንዝነብሩ ተመሳሳሊ ዕላማ፡ 
ድሌት፡ ዝንባለን ካልእ ምትእስሳርን 
ዘለዎም ሰባት ኣብ ምርኻብ ልዑል 
ተራ ይጻወት ኣሎ። ካብዚ ብዘይፍለ፡ 
ብመገዲ ናይ ርሕቀት ትምህርቲ ንሓደ 
ዕላማ ንዝተበገሱ ውልቀ-ሰባት ብምርኻብ፡ 
ኣድማዕቲ ንክዀኑ ዘይነዓቕ ኣበርክቶ 
ኣለዎ።
ናይ ርሕቀት ትምህርቲ ካብ ነዊሕ 

እዋን ኣትሒዙ ኣገልግሎት ክህብ ጸኒሑ 
ኣሎ። ከምዚ ልዕል ኢሉ ዝተጠቕሰ፡ 
ቀደም እቲ ኣገልግሎት ብመገዲ ፓስታ’ዩ 
ዝለኣኽ ነይሩ። ድሕሪ ምምሃዝ እተፈላለየ 
ኤለክትሮኒካዊ መሳርሒታት ግን፡ 
ብመርበብ ኢንተርነትን ካልእ ረቂቕ ንዋትን 
ብቐጥታዊ መስመር ዝመሓላለፈሉ ባይታ 
ተፈጢሩ። ከም ውጽኢቱ፡ ኣብ ውሱንን 
ሓጺርን ግዜ ዘየቋርጽ ፍልጠትን ሓበሬታን 
ዝመሓላለፈሉ ኵነታት ተኸሲቱ። 
ናይ ርሕቀት ትምህርቲ፡ ብእተፈላለየ 

ኣገባብ ኣሰራርሓ ይወሃብ። ንኣብነት፡ ኣብ 
ሓደ እዋን ብቐጥታ ዝወሃብ ትምህርቲ 
ኣሎ። ነቲ ብቐጥታዊ መስመር - 
ብተንቀሳቓሲ ምስሊ (ቪድዮ) ወይ ተሌፎን 
ዝመሓላለፍ ፍልጠት፡ ተመሃሮ ኣብ ሓደ 
ክፍሊ ተጠርኒፎም ይከታተልዎ። እቲ 
ኣገባብ ንመስርሕ ምምሃር ምስትምሃር 
ጥጡሕ ባይታ ስለዝፈጥር፡ ንዝቕጽል ደረጃ 
ትምህርቲ ዘተባብዕ እዩ። ደረጃ ትምህርቲ 
ሓደ ተመሃራይ ካብ ሰርቲፊከይት ናብ 
ዲፕሎማ፡ ከምኡ ድማ ናብ ዲግሪ ምስ 
ተሰጋገረ፡ ቅድሚ ኣካዳምያዊ ትምህርቲ 
ምጅማሩ፡ ንዝቕጽል ናይ ዝለዓለ ደረጃ 
ትምህርቱ ዝሕግዝ - ኣብ ሓፈሻዊ 
ትምህርቲ፡ ኣእምሮኣዊ ምድላዋትን 
ካልእን ኣገደስቲ ዛዕባታት ዘተኰረ ዝርርብ 
ይካየድ።
ብዘይካ’ዚ፡ ናይ ርሕቀት ትምህርቲ ኣብ 

ውሱን እዋን ብቐጥታዊ መስመር ጥራይ 
ተሓጺሩ ዝወሃብ ኣይኰነን። ከምኡ’ውን 
እቲ ኣገባብ ኣመሃህራ ኣብ ትምህርታዊ 
መዳይ ጥራይ ዘይኰነ፡ እንተላይ ኣብ 
ማሕበራዊ ንጥፈታት ዘተኰረ እዩ። 
ንተመሃሮ ብብዝሒ ዕዮታት ብምሃብ፡ 
ዝያዳ ተበላሓትትን ተመራመርትን 
ንክዀኑ ዝዕድም ኣገባብ ኣመሃህራ 
ይዝውተር። ናይ ርሕቀት ትምህርቲ 

ኣዝዩ ብዙሕ ረብሓታት ዘጣመረ እዩ። 
ካብቲ ብዙሕ ረብሓታቱ ንውሑድ ምስ 
እንምልከት፦

1. ተመሃሮ ኣብ ዝማእመኦም ቦታን 1. ተመሃሮ ኣብ ዝማእመኦም ቦታን 
ግዜን ትምህርቶም ንኽከታተሉ ይዕድም። ግዜን ትምህርቶም ንኽከታተሉ ይዕድም። 
ብኣንጻሩ፡ ኣብ ቀዋሚ ኣብያተ-ትምህርቲ 
ዝወሃብ ኣገልግሎት ትምህርቲ ኣብ 
ውሱን ቦታን ሰዓትን ዝተሓጽረ እዩ። በዚ 
መንጽር፡ ኵሉ ኣካዳሚያዊ ንጥፈታት 
ብናይ ግዜ ገደብ ተማእዚኑ፡ ኣብ ቅርበትን 
ራሕቅን ቦታ ይድረት። ብኣንጻር’ዚ፡ ናይ 
ርሕቀት ትምህርቲ ንተመሃሮ ብዝሰማማዕ 
ምርጫ ይምራሕ።
2. ትካላት ትምህርቲ፡2. ትካላት ትምህርቲ፡ ብቐጻሊ ሓድሽ 

ርኽበታትን ምህዞታትን ብምፍታሽ፡ 
ከምኡ’ውን ንሰራሕተኛታት (መምህራንን 
ካልኦት ኣካላትን) ብቐጻሊ ስልጠናታት 
ብምሃብ፡ ኣገልግሎተን ብምስፋሕ 
ተፈላጥነተን ንምዕባይ ይጽዕራ። ብእኡ 
መጠን ድማ፡ እቶታውነተን ብምዕባይ 
መምህራን ሰፊሕ ናይ ሽቕለት ባይታ 
ንኽረኽቡ ይሕግዛ። ብዘይካ’ዚ፡ 
ሰራሕተኛታት ቀጻሊ ብዝወሃቦም 
ስልጠናታት ተደሪኾም፡ ብውሕሉል 
ኣገባብ ኣመሃህራ ተመሪሖም 
መልእኽቶም ከመሓላልፉ ይኽእሉ። 
3. ናይ ርሕቀት ትምህርቲ፡3. ናይ ርሕቀት ትምህርቲ፡ ኣገልግሎት 

ኢንተርነት ኣብ ዝተዋደደሉ ቦታታት 
ብዘይምቁራጽ ስሩዕ ንጥፈታቱ የሰላስል። 
ንኣብነት፡ ሓደ ተመሃራይ ብሰንኪ 
ምቕያር ስራሕ ይዅን ካልእ ምኽንያት 
ካብቲ ክነብረሉ ዝጸንሐ ቦታ እንተ 
ተንቀሳቒሱ፡ ኣብ ዝዀነ ኢንተርነት 
ዝተዋደደሉ ክፋል ናይ ዓለም ኰይኑ 
ትምህርቱ ክቕጽል ዝእግሞ የለን። 
4. ተመሃሮ ካልእ ዋኒኖም ብግቡእ 4. ተመሃሮ ካልእ ዋኒኖም ብግቡእ 

እናካየዱ ትምህርቶም ክቕጽሉ ይዕድም። እናካየዱ ትምህርቶም ክቕጽሉ ይዕድም። 
ብዘይካ’ዚ፡ እቲ ዝሓቶ ወጻኢታት‘ውን 
ኣዝዩ ውሑድ’ዩ። ከምኡ’ውን እቲ 
ዝህቦ ትምህርቲ ነቲ ተመሃራይ ዘማእከለ 
ስለዝዀነ፡ ተመሃሮ ትሑት ጸቕጥን 
ልዑል ዕጋበትን ይስምዖም።                       
ነቲ ኣገልግሎት ዝህባ ብርክት 

ዝበላ ትካላት ትምህርቲ፡ ኣብ ብዙሕ 
ከባቢታት ኣህጉርና ተዘርጊሐን ኣለዋ። 
ስለዚ፡ ደለይቲ ፍልጠት ቅድሚ ናብ’ተን 
ትካላት ትምህርቲ ምጽንባሮም፡ ቅድም-
ቀዳድም ብዛዕባ እታ ትካል ትምህርቲ 
ዓሚቚ መጽናዕቲ ከካይዱ ይግባእ። 
ምኽንያቱ፡ ገለ ትካላት ትምህርቲ 

ብመገዲ መወዓውዒ ዝፍንዋኦ ወይ 
ዝዝርግሓኦ ሓበሬታ፡ ኣብ ባይታ ዘየለ 
ሓሶት ክኸውን ስለዝኽእል። ስለዚ፡ 
እቲ እትወስዶ ውሳነ ንመጻኢ ዕድልካ 
ብኣሉታ ዝጸሉ መታን ከይከውን፡ ግቡእ 

ጥንቃቐ ምግባር የድሊ። ብዘይካ’ዚ፡ 
ተመሃሮ ብዛዕባ’ቲ ዝመሃርዎ ዓውደ-
ትምህርቲ ጽጹይ ዝዀነ መጽናዕቲ 
ብምክያድ፡ ኣቐዲሞም ምርጫኦም 
ከለልዩ ይግባእ። ብዙሓት ተጠቀምቲ 
ናይ’ቲ ኣገልግሎት ሰራሕተኛታት 
ብምዃኖም፡ ትምህርቶም ምስ ህሉው 
ኵነታቶም ዝሳነ ክኸውን ኣለዎ። ስለዚ፡ 
ዝምእምኦም ግዜ ብግቡእ ኣለልዮም ነቲ 
ትምህርቲ ክጅምርዎ ኣለዎም። እቲ 
ትምህርቲ ምስ ስርሖም ዘይምእምእ 
ወይ ዝገራጮ እንተዀይኑ ግን፡ 
ውጽኢቱ ኣዕጋቢ ዘይክኸውን ይኽእል 
እዩ።
ናይ ርሕቀት ትምህርቲ፡ ካብ 

ቅድሚ 100 ዓመት ኣትሒዙ’ዩ ኣብ 
ዩንቨርስቲታት ክወሃብ ጀሚሩ። ኣብቲ 
ፈለማ፡ ብድምጺ ተመሊኡ’ዩ ናብ 
ተመሃሮ ዝባጻሕ ነይሩ። ቀጺሉ ብመገዲ 
ሬድዮ ክፍኖ ምስ ጀመረ ርኡይ 
ምዕባለታት ከመዝግብ ተራእየ’ሞ፡ 
ብእኡ ምኽንያት ናይ ዲግሪ መደባት 
ትምህርቲ ከተኣታቱ ከኣለ። ብድሕሪ’ዚ 
እውን ብመንገዲ ቴለቪዥን ክወሃብ 
ስለዝጀመረ፡ ብዝሰፈሕ መልክዕ ናብ 
ብዙሓት ደለይቲ ፍልጠት ንኽባጻሕ 
ባብ ከፈተ። ኣኣብ ጽባሕ ብዝምዕብል 
ሓደስቲ ርኽበታትን ብኻልእ እተፈላለየ 
መሳርሒታትን እናተተኻኽአ ድማ ገና 
ይቕጽል ኣሎ። ናይ ርሕቀት ትምህርቲ፡ 
ዋላ’ኳ ኣብ ዕብየት ትምህርታዊ መዳይ 
ዕዙዝ ተራ እንተሃለዎ፡ ኣገልግሎት 
ኢንተርነት ኣብ ዘይተዋደደሉ ከባቢ 
ንዝነብሩ ዜጋታት ግን ስለዘይበጽሖም 
ኣይንታዮምን እዩ።  
ትምህርቲ፡ ኣብ ዝተወሰነ ደረጃ 

ዘየብቅዕ፡ ብቐጻሊ ዝዓምቝን ዝዓብን 
እዩ። ብዙሓት ዘይጽንቀቕ ሸውሃት 
ትምህርቲ ዘለዎም ሰባት፡ ትምህርቲ 
ተበርቢሩ ዘይውዳእ ሃብቲ ምዃኑ 
ስለዝግንዘቡ፡ ወግሐ-ጸብሐ ፍልጠት 
ንምኽዕባት ፈጺሞም ኣይስልክዩን 
እዮም። ቁጠባዊ ኵነታት፡ ራሕቂ ቦታን 
ካልእ መሰናኽላትን ከይዓገቶም ድማ፡ 
ኣብቲ ዝበጽሕዎ ደረጃ ፍልጠት ካልእ 
ዘይተጋህደ ፍልጠት ከም ዘሎ ኣሚኖም፡ 
ብቐጻሊ ክመሃሩ ይጽዕቱ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.234 30 ግንቦት 2024 - ገጽ 6

1ይ ቤት-ፍርዲ ዞባ ማእከል 
ኣስመራ

ኣድያም ኪዳነ መብራህቱ፡ በዓል 
ቤተይ ባና ወልደሩፋኤል ክብሮም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን12/6/24 ኣብ ቤ/ፍ 
1ይ መጋባእያ ቁ.47 ይቕረብ።

ሰሚራ ሱሌማን መሓመድ መሓመድ 
ምባል ተሪፉ፡ ሰሚራ ሱሌማን 
መሓመድኑር ሓምድ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን18/6/24 ኣብ ቤ/ፍ 1ይ መጋባእያ 
ቁ.47 ይቕረብ።

ወ/ሮ ህይወት ሃይለ ገብረእግዚኣብሄር፡ 
ኣደይ ይሕደጋ ወልደጋብር 
ወልደገብሪኤል ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን26/6/24 
ኣብ ቤ/ፍ 1ይ መጋባእያ ቁ.47 ይቕረብ።

ቤተልሄም ክፍሎም ምባል ተሪፉ፡ ቤተልሄም 
ክፍለማርያም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን4/6/24 
ኣብ ቤ/ፍ 1ይ መጋባእያ ቁ.47 ይቕረብ።

ብፍ/በ/መሰል ወ/ሮ ኣኽበረት ዘርኣይ 
ሃይለን ብፍ/በ/ዕዳን ዩሱፍ ዓብደላ 
መሓመድኑርን ንዓኹም ዝምልከት 
ጉዳይ ስለዘሎ፡ ብፍ/በ/ዕዳ ዩሱፍ ዓብደላ 
መሓመድኑር ን14/6/24 ኣብ ቤ/ፍ 2ይ 
መጋባእያ ቁ.35 ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ዕዳጋ እኽሊ

ከሳሲት ወ/ሮ ዊንታ ርእሶም ኣለም፡ ወኪል 
ምጽላል ጎነጽ፡ ተኸሳሲ ኣቶ ፊልሞን 
ሃብተስላሴ ገብረእግዚኣብሄር፡ ናይ ሓዳር 
ክሲ ኣቕሪባትልካ ስለዘላ፡ ብኣካል ወይ 
ብሕጋዊ ወኪል ን20/6/24 ኣብ ቤ/ፍ 
8ይ መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ወ/ሮ ሱረያ ሓምድ ደንከሊ፡ ሕጋዊ 
ወኪል ኣቶ ሃብቶም ፍቓድ፡ ኣደይ 
ትስነላ ሰዓረ ሓምድ ስለዝዓረፈት፡ ነቲ 
ኣብ ኣስመራ ከባቢ ማይ ጃሕጃሕ 
ከባቢ ባር ጸሎት ፕሎት 17 ፓርሰል ዞን 
ASP00043458 ፓርሰል N1 ዚፕ ኮድ  
1A192 ከባቢ ገዛ ባንዳ ጐደና ዒላበርዕድ 
ቁ.ገዛ 47 ዝርከብ ኣብ ምኒ/ መሬት ማይን 
ኣከባብን ቤት ጽሕፈት ካዳስተር ብስማ 
ብመለለዪ ቁጽሪ ንብረት 1፡00520211 
ብዕለት 30/7/2015 ተመዝጊቡ ዘሎ 4 
ቀንዲ ክፍልታት 2 ሓገዝቲ ክፍልታት 
ዘለዎ ብውህብቶ ስለዝሃበትኒ፣ ውህብቶ 
ይጽደቐይ ከምኡ’ውን ናብ ስመይ 
ይመሓላለፈለይ ስለዝበለት፣ ዝቃወም 
እንተሎ፡ ን18/6/24 ኣብ ቤ/ፍ ይቕረብ።

ወ/ሮ ፍረወይኒ ኣረጋይ ምራጭ፡ ተጸዋዕቲ 
ወረስቲ ነፍ/ወ/ሮ ጸሃይቱ ገ/እግዚኣብሄር 
1.ኣቶ ፍስሃየ ኣረጋይ 2.ወ/ሮ ኣልማዝ 
ኣረጋይ 3.ኣቶ ቴድሮስ ኣረጋይ 4.ወ/ሮ 
ዛፉ ኣረጋይ 5.ወ/ሮ መብራት ጸሃየ ናይ 
ስም ምትሕልላፍ ክሲ ቀሪቡልኩም ስለዘሎ፡ 
ብኣካል ወይ ብሕጋዊ ወኪል ን20/6/24 

ኣብ ቤ/ፍ 8ይ መጋባእያ ቅረቡ።

ከሳሲ ፕሪ ሚፐርዮ ሲልቨዮ፡ ወኪል 
ቀለታ ዮውሃንስ፡ ተኸሳሲት ሰናይት 
ገብረክርስቶስ ናይ ሓዳር ክሲ ቀሪብልኪ 
ስለዘሎ፡ ብኣካል ወይ ብሕጋዊ ወኪል 
ን18/6/24 ኣብ ቤ/ፍ 5ይ መጋባእያ 
ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክረአ ምዃኑ ነፍልጥ።

ወ/ሮ ሰናይት ከሰተ፡ በዓል ቤተይ ኣቶ 
ዮውሃንስ በረኸትኣብ፡ ካብ ወርሒ 
1/2020 ምስ ወጸ ን4 ዓመት ደሃይ 
ስለዘይብሉ፡ ናይ ጥፉእ ውሳነ ይወሃበኒ 
ስለዝበለት፣ ዝቃወም እንተሎ፡ ን25/6/24 
ኣብ ቤ/ፍ 6ይ መጋባእያ ይቕረብ።

ወ/ሮ ሰናይት ሃይለ ካፍል፡ ኣደይ ኣረጋሽ 
ይግዛው ወልዱ ስለዝዓረፈት፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን20/6/24 
ኣብ ቤ/ፍ 8ይ መጋባእያ ይቕረብ።

ተወልደ ጊላሚካኤል ተስፋማርያም ምባል 
ተሪፉ፡ ሰሎሙን ሚኪኤል ተስፋማርያም 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን21/6/24 ኣብ ቤ/ፍ 6ይ 
መጋባእያ ይቕረብ።

ከሳሲ ኣቶ በርሀ ተኽለማርያም ገብረስላሴ፡ 
ተኸሳሲ ኣቶ ኣብርሃም ሃብተገርግሽ፡ ናይ 
መኪና ስም ምትሕልላፍ ክሲ ቀሪቡልካ 
ኣድራሻኻ ስለዘይተፈለጠ፡ ብጋዜጣ 
ሓዳስ ኤርትራ ተጸዊዕካ ን19/6/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ድባርዋ

ኣቶ ከሰተ ደበሳይ ዘርአ፡ ዑቕባዝጊ 
ግደ ሃብቲት፡ ግደይ ዑቕባዝጊ ግደ፡ 
ደበሳይ ዘርአ ገብሪት ስለዝዓረፉ፡ ኣነ 
ምስ ኣሕዋተይ ደቂ ኣኮይን 15 ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን26/6/24 ኣብ ቤ/ፍ ይቕረብ።

ወ/ሮ ግደይ ስብሃቱ ዑቕባጸን፡ ኣደይ 
ግምጃ ገብረመስቀል ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን21/6/24 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ሄለን ፍትዊ ወልደሚካኤል ምባል ተሪፉ፡ 
ኮኾብ ፍትዊ ወልደሚካኤል ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን12/6/24 ኣብ ቤ/ፍ 2ይ 
መጋባእያ ይቕረብ።

ሳሮን ፍትዊ ወልደሚካኤል ምባል ተሪፉ፡ 
ኣድያም ፍትዊ ወልደሚካኤል ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን12/6/24 ኣብ ቤ/ፍ 2ይ 
መጋባእያ ይቕረብ።

ተኽለሃይማኖት ርእሶም ፍቓዱ ምባል 
ተሪፉ፡ፍጹም ርእሶም ፍቓዱ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን13/6/24 ኣብ ቤ/ፍ 2ይ መጋባእያ 
ይቕረብ።

ዶልሺ ብርሃነ ምባል ተሪፉ፡ ሳሚኤል 
ብርሃነ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን27/6/24 ኣብ ቤ/ፍ 
2ይ መጋባእያ ይቕረብ።

1ይ ቤት-ፍርዲ ማይ ምነ

ኣምለሰት ዑቕባሚካኤል ገብረመድህን፡ 
በዓል ቤተይ ሓድሽ ፍሻለ በየነ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን25/6/24 ኣብ ቤ/ፍ 
ይቕረብ።

1ይ ቤት-ፍርዲ ዓዲ ዃላ

መርሃዊት ጸጋይ ፍስሃጼን ምባል 
ተሪፉ፡ ራሄል ጸጋይ ፍስሃጼን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን6/6/24 ኣብ ቤ/ፍ ይቕረብ።

ናጽነት ኪዳነ ደብሽ ምባል ተሪፉ፡ ስምረት 
ኪዳነ ደብሽ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/6/24 
ኣብ ቤ/ፍ ይቕረብ።

ኣክሊሉ ኪዳነ ደብሽ ምባል ተሪፉ፡ ምስግና 
ኪዳነ ደብሽ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን28/6/24 
ኣብ ቤ/ፍ ይቕረብ።

ሳሚኤል ኣስመሮም ገብረየሱስ ምባል 
ተሪፉ፡ ፊሊሞን ኣስመሮም ገብረእየሱስ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን26/6/24 ኣብ ቤ/ፍ ይቕረብ።

ሃብተሚካኤል ገብረገርግስ ገብረመድህን 
ምባል ተሪፉ፡ ሚኪኤል ገብረገርግስ 
ገብረመድህን ተባሂሉ ይተኣረመለይ 
ስለዝበለ፣ ዝቃወም እንተሎ፡ ን24/7/24 
ኣብ ቤ/ፍ ይቕረብ።

1ይ ቤት-ፍርዲ 
ደቀምሓረ

ነብያት ዑቕቡ ተወልደ ምባል ተሪፉ፡ 
ነብያት ዑቕባሚካኤል ተወልደ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን17/6/24 ኣብ ቤ/ፍ ይቕረብ።

ፍረሃንስ ወረደ ምባል ተሪፉ፡ ፍረሃንስ 
ወልደምሕረት ተባሂሉ ይተኣረመለይ 
ስለዝበለ፣ ዝቃወም እንተሎ፡ ን17/6/24 
ኣብ ቤ/ፍ ይቕረብ።

 ዬርሳሌም ነጋሽ ሓጎስ ምባል ተሪፉ፡ 
ልዋም ነጋሽ ሓጎስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን26/6/24 
ኣብ ቤ/ፍ ይቕረብ።

ወ/ሮ ብርሃና ገብረስላሴ፡ በዓል ቤተይ 
ተኽለኣብ ተኽለብርሃን ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 9 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን5/6/24 
ኣብ ቤ/ፍ ይቕረብ።

ወ/ሮ ኣኽብረት ተኽለብርሃን፡ በዓል ቤተይ 
ኣቶ እያሱ ዮውሃንስ፡ ደሃይ ስለዘይብሉ 
ይጸውዓለይ ስለዝበለት፣ ብኣካል ወይ 
ብሕጋዊ ወኪል ን25/6/24 ኣብ ቤ/ፍ 
ቅረብ።

1ይ ቤት-ፍርዲ 
ዓዲ ቐይሕ

ሮሞዳን ከይረ ሑመድ ምባል ተሪፉ፡ 
ሮሞዳን መሓመድኬር ሕመድ ከይረዲን 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን4/6/24 ኣብ ቤ/ፍ ይቕረብ።

ያሲን ከይረ ሑመድ ምባል ተሪፉ፡ ያሲን 
መሓመድኬር ሕመድ ከይረዲን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን4/6/24 ኣብ ቤ/ፍ ይቕረብ።

ሕሩያ ከይረ ሑመድ ምባል ተሪፉ፡ ሕሩያ 
መሓመድኬር ሕመድ ከይረዲን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን4/6/24 ኣብ ቤ/ፍ ይቕረብ።

ሬድዋን ከይረ ሕመድ ምባል ተሪፉ፡ 
ሬድዋን መሓመድኬር ሕመድ ከይረዲን 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን4/6/24 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ናሆም በየነ ምባል ተሪፉ፡ ናሆም በያን 
ተባሂሉ ይተኣረመለይ ስለዝበለ፣ ዝቃወም፡ 
እንተሎ፡ ን6/6/24 ኣብ ቤ/ፍ ይቕረብ።

ንኻልኣይ ግዜ ዝወጽአ ምልክታ

ኣባላት ፊደል ሓ.ዝ.ብ.ማ ንማሕበር ዝምልከት ኣኼባ፡ ኣቐዲሙ ብዕለት 
24/4/2024 ዝወጸ 1ይ ምልክታ ኣባላት ስለዘይተረኸቡ፡ ንኻልኣይ ግዜ 
ንዕለት 15/6/2024 ኣኼባ ክንገብር ስለዝደለና፡ ክትርከቡ እናሓበርና፣ 
እንተዘይተረኺብኩም፡ ኣብቲ ዕለት ብዝተረኸቡ ኣባላት ውሳነ ከነሕልፍ 
ምዃንና ንሕብር።

ፊደል ሓ.ዝ.ብ.ማ
ኣስመራ



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት

ካርሎስ ሮኣ ምጾታት ሰጊኡ ኣብ በረኻ ዝተዓቝበ ኮኾብ ሓላው ልዳት ኣርጀንቲና
2000 ዓመተ ምሕረት ኣብ ዝተቓረበሉ 

ግዜ’ዩ። መወዳእታ ዓለም ዝኣኸለ 
መሲልዎ በጃ ኢዱ (መከላኸሊ ኢዱ) 
ሓዲጉ ተሰወረ። ኣብ ናይ ጸወታ ምሉእ 
ዘመኑ ዝኣከቦ ሃብቱን ንብረቱን ንድኻታት 
ኣውሪሱ ተሌፎኑ ኣጥፊኡ ንእለቱ 
ተሰወረ፡፡ ሰብ ክበጽሖ ናብ ዘይክእል 
ርሑቕ ቦታ ድማ ኣምርሐ፡፡ ማይ፡ ፓስታን 
ንሕማቕ ኩነታት ዝኾኖ ካልእ መግብን 
ኣዳልዩ ተጓዕዘ። በዓልቲ ቤቱን ደቁን 
ሒዙ ሃንደበት ጠፊኡ። መወዳእታ ዓለም 
ተቓሪቡ’ዩ፡ ወዲ ሰብ ብሓጥያቱ ክፍተን’ዩ፡ 
ዓለም ክትጠፍእ’ያ፡ ንገዛእ ርእሱ ኣብዛ ደቂ 
ሰብ ዝበዝሑላ ምድራዊት ዓለም ብዝሒ 
ፈተናታት ክርኢ ኣይደለየን። ብውሑዱ 
ንመወዳእታ ዓለም ጸግዒ ሒዙ ክጽበያ 
ወሰነ። ምስዋር፡ ምጥፋእ ተመነየ። ከምኡ 
ድማ ገበረ።
ንዝኾነ ሰብ ከይተዛረበ፡ ሰብ ኣብ 

ዘይበጽሖ ጎቦታት ኮርዶባ ሓሊፉ ኣብ 
ጫካታት ዑቕባ ሓተተ። እዚ ሰብ’ዚ 
ናበይ ከምዝኸደ፡ ንወኪሉ ኮነ ንክለቡ 
ኣይተዛረበን። ሓለፍቲ ስጳኛዊት ክለብ 
ማዮካ፡ ብምጥፋእ ሓላው ልዳቶም ግር 
በሎም። እዚ ሓላው ልዳት ኣብቲ ግዜ’ቲ 
ኣብቲ ወርቃዊ ዝብሃል ናይ ኩዕሶ እግሪ 
ዘመኑ’ዩ ነይሩ። ብዘይካ’ዚ ማንቸስተር 
ዩናይትድ 10 ሚልዮን ፓውንድ ከፊላ 
ናብ መሳርዓ ክትጽንብሮ ኣብ እትሸባሸበሉ 
ዝነበረት እዋን’ዩ ሃንደበት ስድራቤቱ 
ሒዙ ናብ ጫካታት ተሰዊሩ። “ካብ 
ሕጂ ንደሓር ስለምንታይ ኩዕሶ እጻወት፡ 
መወዳእታ ዓለም ዝኾነ ሚለንየም ተቓሪቡ 
እዩ’’ ብምባል’ዩ ንህዝቢ ዓለም ካብ ዓይኑ 
ተሰዊርዎ።
እዚ ኣብ ላዕሊ ክግለጽ ዝጸንሐ ኣገራሚ 

ዛንታ፡ ገለ ካብ ፍጻመታት ሂወት 
ኣርጀንቲናዊ ሓላው ልዳት ማዮካ ዝነበረ 
ካርሎስ ሮኣ እዩ። ኣብ ዋንጫ ዓለም ፈረንሳ 
1998 ንሃገራዊት ጋንታ ኣርጀንቲና 
ወኪሉ ዝተጻወተ ሮኣ፡ ምስ ምእታው 
2000 ዓመተ ምህረት ንመወዳእታ 
ዓለም ንኸይርእይ ካብ ዝብል ሓሳብ 
ሃንደበት ኩሉ ነገሩ ጠንጢኑ ዝተሰወረሉ 
ታሪኽ ኢና ክንድህስስ።
ኣብ ሳንታ ፊዮ ዝተባህለት ከተማ 

ኣርጀንቲና ዝተወልደ ሮኣ፡ ንሓላው ልዳት 
ተባሂሉ ዝተፈጥረ’ዩ ዝመስል። ብዝውንኖ 
ግሩም ተኽለ ሰብነትን ብቕዓትን ኣገራሚ 
ዝነበረ ሓላው ልዳት’ዩ፡፡
እዚ ኣብ እምነቱ ጽኑዕ ከም ዝነበረ 

ዝንገረሉ ሮኣ፡ መዓልቲ ቀዳም ናይ ዕረፍቲ 
መዓልቲ’ያ ዝብል እምነት ስለ ዝነበሮ፡ ካብ 
ከም ኣሰልጣኒ ኣርሰናል ኣርሰን ቨንገርን 
ካልኦት ኣሰልጠንትን ንዝቐርበሉ ዝነበረ 
ናይ ምስግጋር ሕቶ ዝነጸገ ሓላዊ ልዳት’ዩ። 
ሮኣ ‘ቀዳም ኩዕሶ ኣይጻወትን’የ’ ምባሉ 
ከገርመና የብሉን። ምኽንያቱ ኣሰልጣኒ 
ማንቸስተር ዩናይትድ ሰር ኣሌክስ 
ፈርጉሰን፡ መተካእታ ፔተር ሽማይክል 
ንምግባሩ ለይትን ቀትርን ኣብ ዝሰርሓሉ 
ዝነበረ እዋን “ኖእ፡ በቃ ኣይትድከም፡ 
መወዳእታ ዓለም ስለዝኣኸለ ካብ ሕጂ 
ንደሓር ኩዕሶ እግሪ ኣይክጻወትን’የ” 
ብምባል ንጻውዒት’ቲ ስኮትላንዳዊ ዓላሚ 
ዝተሓሰመ ስለ ዝኾነ።
ሮኣ፡ ስጋ በሊዑ ዘይፈልጥን ብተደጋጋሚ 

ኣሕምልቲ ዝምገብ ዝነበረን ሓላው 

ልዳት’ዩ። ብብዝሒ ሰላጣ ክምገብ 
ዝርእይዎ ዝነበሩ ኣዕሩኽቱን መጻውትቱን 
ድማ ‘ሰላጣ’ ዝብል ቅጽል ስም 
ኣልጊቦምሉ ምንባሮም ይዝንቶ። ካርሎስ 
ሮኣ ኣብ ዋንጫ ዓለም 1998 ኣባል ናይታ 
ብዳኒኤል ፓሳሬላ ዝተመርሐትን ንከም 
ዲያጎ ሲሞነ፡ ሄርናንድ ክሬስፖ፡ ጋብሪኤል 
ባቲስቱታ፡ ኣሬል ኦርቴጋ፡ ኽዋን ቬሮን፡ 
ሃቬር ዛኔቲን፡ ሮቤርቶ ኣያላ ዝኣመሰሉ 
ብወርቃዊ ትውልዲ ዝጽውዑ ዝነበሩ 
ኣባላት ሃገራዊት ጋንታ ኣርጀንቲና 
ዝሓዘትን እዩ ነይሩ።
ካርሎስ ሮኣ፡ ኣብ ቀጻሊ ዘመን፡ 

ብብቕዓቶም ንኩዕሶ እግሪ ዓለም ክብሕቱ 
ትጽቢት ተገይሩሎም ካብ ዝነበሩ 
ሓለውቲ ልዳት ኣብ ቅድሚት ዝስራዕ 
ዝነበረ’ዩ። ስሙ ምስ ከም ቺላቨርት፡ ቫን 
ደር ሳር፡ ፋብያን ባርተዝ፡ ፔተር ሽማይክል 
ዴቪድ ሲማንን ኦሊቨር ክሃንን ዝኣመሰሉ 
ተጻወትቲ ተጸዊዑ’ዩ። ሃገራዊት ጋንታ 
ኣርጀንቲና ኣብ ዋንጫ ዓለም 1998 ኣብ 
ርብዒ ፍጻመ ብሸቶ ዴኖስ ቤርካምፕ 
ብሃገራዊት ጋንታ ሆላንድ 2ብ1 ተረቲዓ 
ካብቲ ውድድር ቅድሚ ምግላፋ፡ ሮኣ 
ከምቲ ትጽቢት ዝተገብረሉ ነቶም ናይ 
መጻኢ ቁጽሪ ሓደ ሓላውቲ ልዳት ዓለምና 
ክኸውን’ዩ ኢሎም ዝምጕቱሉ ዝነበሩ 
ተንተንቲ፡ ድንቂ ብቕዓቱ ብምርኣይ ኣብ 
እምነቶም ክጸንዑ ደሪኽዎም’ዩ።
ብብቕዓቱ ዝተመሰጠ ኣሌክስ ፈርጉሰን፡ 

ድሕሪ 2000 ዓመተ ምህረት ንዝሃንጻ 
ሓዳሽ ጋንታ ንምትርናዕ ከም መተካእታ 
ሽማይክል ንካርሎስ ሮኣ ሓጸዮ፣ 10 
ሚልዮን ፓውንድ ድማ ሰለዓሉ። እዋኑ 
ቅድሚ 24 ዓመታት፡ 2000 ዓመተ 
ምህረት ኣብ ዝተቓረበሉ ኣብ መወዳእታ 
1999 እዩ። እዚ ብሉጽ ሓላው ልዳት 
ደለይቱ ኣብ ዝበዝሑሉ እዋን’ዩ ሃንደበት 
ተሰዊሩ። 
ካርሎስ ሮኣ ዝለፍዓሉ ሃብቱን ንብረቱን 

ንድኻታትን ጽጉማትን ኣከፋፈለ። 
ሓጥያቱ’ውን ተናዘዘ። ንኹሎም 
ዘቐየሞም ነናብ ቤቶም ብምኻድ ይቕረ 
ክብሉሉ ሓተተ። ሃንደበት ንዝኾነ 
ከይነገረ፡ ሰብ ክበጽሖ ናብ ዘይክእል ቦታ 
ከይዱ ክስወር ወሰነ። ኣብቲ ግዜ፡ ሮኣ 
ስድራቤቱ ጠራኒፉ፡ ማዩን መግቡን ጽዒኑ 
ሃንደበት ብምስዋሩ ሓለፍቲ ሃገራዊት 
ጋንታ ኣርጀንቲናን ስጳኛዊት ክለብ 
ማዮካን ደንጸዎም። ናበይ ከም ዝኸደ 
ንምፍላጥ ድማ ተሸገሩ።
ካርሎስ ሮኣ ‘መወዳእታ ዓለም’ዩ’ ዝበሎ 

ሓድሽ ዓመት 2000 ብድምቀት ተኸቢሩ። 
መወዳእታ ዓለም ግን ዘይከምቲ ዝሓሰቦ 
ከይመጸት ተረፈት። ስሩዕ ሂወት ወዲ ሰብ 
ቀጸለ። ምግጋዩ ዝተሰወጦ ሮኣ፡ ቤተሰቡ 
ሒዙ ካብቲ ዝተሓብኣሉ ቦታ ድሕሪ 
6 ኣዋርሕ ተመልሰ። ምምላስ ሮኣ 
ዝሰምዑ ጋዜጠኛታት ኣበይ ከም ዝነበረ 
ምስ ሓተቱዎ፡ “ጎቦታት ጎርዶባ ወሪድካ 
ቪላ ዴ ሶቶ ኣብ ዝተባህለት ቁሸት ምስ 
ስድራቤተይ ባሕታዊ ሂወት እመርሕ 
ነይረ። ዓለም ተኽትመሉ ግዜ ሕጂ ዘይኮነ 
ጌና ምዃኑ ተረዲኣ’የ ተመሊሰ። ስለዚ 
ናብቲ ራሕሪሐዮ ዝኸድኩ ኩዕሶ እግሪ 
ክምለስ’የ። ዝሰቐልኩወን በጃ ኢደይ 
ክወድየን’የ። ዓለምና ቅድሚ ምጥፋኣ 
ውሑድ እዋናት ኣለዋ። ክሳብ ሽዑ 

ምንባረይ ክቕጽል’የ፣ ፈጣሪ ነዚ ነጊሩኒ 
እዩ” ክብል ተዛረበ። 
ኣብ ሳንታ ፈ ዝተባህለት ከተማ ዝተወልደ 

ሮኣ፡ ናይ ፈለማ ናይ ፕሮፈሽናል ጸወታኡ 
ማልያ ሬሲንግ ክለብ ዴ ኣቬላኔዳ ለቢሱ 
ኣብ 1988 እዩ ኣብ መበል 19 ዓመት 
ዕድመኡ ኣብ ፕሪሜራ ዲቪዝን ተጻዊቱ። 
ኣብ ክረምቲ ምስ ክለቡ ናብ ኣፍሪቃ 
ኣብ ዝተጓዕዘሉ ብሕማም ዓሶ ተለኺፉ 
ዝነበረ እዚ ሓላው ልዳት፡ ኣብ 1994 
ናብ’ታ ናይ ግዝኣት ቦነስ ኣይረስ ዝኾነት 
ክለብ ኣትለቲኮ ላውንስ ተጸንቢሩ። ክለቡ 
ንሰለስተ ዓመታት ኣከታቲላ ሻምፕዮን 
ናይታ ሃገር ክትከውን ኣብ ርእሲ 
ምኽኣላ፡ ኣብ 1996 ድማ ንናይ ደቡብ 
ኣመሪካውያን ጋንታታት ንዝሓቍፍ 
ጽዋእ ኮንምሜቦል ዓቲራ። ኣብዚ ዓወት’ዚ 
ሮኣ ዕዙዙ ተራ ተጻወተ። 
ኣብ ዝሰዓበ ዓመት ናብ ስጳኛዊት ክለብ 

ማዮካ ዝተጸንበረ ሮኣ፡ ክለቡ ኣብቲ 
ዓመት’ቲ ኣብ ካልኣይ ድቪዝን ካልኣይ 
ተርታ ሒዛ ኣብ ዝዛዘመትሉ ኣብ 25 
ግጥማት ወኪልዋ ተጻዊቱ። ብዘይካ’ዚ 
ማዮካ ኣብ 1997-98 ኣብ ፍጻመ ኮፓ 
ደል ረይ በጺሓ ብባርሴሎና ብፍጹም 
ቅላዕ መቕጻዕቲ ክትርታዕ ከላ፡ እዚ ሓላዊ 
ልዳት ኣብ ጉዕዞኣ መሪሕ ተራ ከም 
ዝተጻወተ ይእመነሉ። 
መዓስ እዚ ጥራይ፡ ኣብ ክራማት 1999 

ካርሎስ ሮኣ ንክለቡ ማዮካ ዋንጫ ሱፐር 
ካፕ ስጳኛ ክትዓትር ልዳቱ ገጥ ኣቢሉ 
ኣጽኒዑ ሒዙ’ዩ። ነዛ ጋንታ ኣብ ናይ 
ዩዌፋ ናይ ዕዉታት ዕውትቲ ግጥም 
ፍጻመ ክትበጽሕ ዕዙዝ ኣበርክቶ ድሕሪ 
ምግባሩ ድማ ኣብ መበል 30 ዓመት 
ዕድመኡ ‘መወዳእታ ዓለም ኣኺሉ’ 
ብምባል ካብ ኩዕሶ እግሪ ጥሮታ ክወጽእ 
ስጉምቲ ወሲዱ። ሮኣ ‘መወዳእታ 
ዓለም ኣኺሉ እዩ’ ዝብል ሓሳብ ስለ 
ዝነበሮ፡ ክለቡ ማዮካ ንዝቐረበትሉ ውዕል 
ምሕዳስን ጻውዒት እንግሊዛዊት ክለብ 
ማንቸስተር ዩናይትድን ተሓሲሙ ካብ 
ኩዕሶ እግሪ ሓንሳብን ንሓዋሩን ጥሮታ 
ክወጽእ ወሲኑ። 
ካርሎስ ሮኣ ድሕሪ ሽዱሽተ ኣዋርሕ’ዩ 

ካብቲ ተዓቚቡሉ ዝጸንሐ ጫካ ናብ 
ጸወታን ሂወት ዓለምን ተመሊሱ። ዝተረፋ 
ክልተ ዓመታት ናይ ኩንትራቱ ንምዝዛም 
ድማ ናብ ማዮካ ኣቕኒዑ። ይኹን’ምበር፡ 
ነቲ ናይ ቅድም ብቕዓቱ ናብ ንቡር 
ክመልሶ ብዘይምኽኣሉ፡ ብሊዮ ፍራንኮ 
ተበሊጹ ካልኣይ ሓላው ልዳት ማዮካ 
ክኸውን’ዩ ተቐሲቡ። ካልኣይ ሓላው 
ልዳት ኮይንካ ምጽዋት ዘይተዋሕጠሉ 
ሮኣ፡ ኣብ ዝስዓበ መስኮት ምስግጋር 
ተጻወትቲ ናብ ኣልባሴቴ ባሎምፕኢ 
ዝተባህለት ናይ ካልኣይ ዲቪዥን ጋንታ’ዩ 
ተጸንቢሩ። ኣብ 39 ግጥማት ድማ 
ተሰሊፉ። እዛ ጋንታ ድሕሪ ናይ ሸውዓተ 
ዓመታት ብኩራት ናብ ቀዳማይ ዲቪዥን 
ስጳኛ ክትምለስ ድማ ኣብቂዕዋ። ኣብ 
ዝሰዓበ ዓመት፡ ሮኣ ብሕማም ካንሰር ስለ 
ዝተጠቕዐ ጸወታ ኣቋሪጹ መብጣሕቲ 
ገበረ። ዓመት ምሉእ ድማ  ኣብ ናይ 
ተሃድሶ ግዜ ኣሕሊፍዎ።
 ካብ ሕማም ካንሰር ምሉእ ብምሉእ 

ዝተናገፈ ሮኣ፡ ቁመናኡ ንምምላስ ምስ 
ናይ ታሕተዎት ዲቪዥን ጋንታታት 

ኮንስታንሲያን ኣትለቲኮ ባሌሬስን 
ተጻዊቱ’ዩ። ናብ ናይ ፕሮፈሽናል ሞያኡ 
ድሕሪ ምምላሱ ድማ ምስ ሃገራዊት ጋንታ 
ኣርጀንቲናን ምስ ኦሊምፒዮ ዲ ባሂያ 
ባላንካን ሓደ ዓመት ተጻዊቱ። ኣይጸነሐን 
ግን ዳግማይ ካብ ኩዕሶ እግሪ ጥሮታ 
ወጺኡ። ሮኣ ኣብ 2008 ዓላሚ ሓላው 
ልዳት ናይ ኣማተር ጋንታ ኣትለቲኮ 
ብራውን ኮይኑ ናብ ጸወታ ተመሊሱ 
ነይሩ’ዩ። ድሕሪ ክልተ ዓመታት ከኣ ከም 
ተሓጋጋዚ ኣሰልጣኒ ክለብ ስፖርቲቮ ቤን 
ሁር ኮይኑ ተቘጺሩ። ሮኣ ካብን ናብን 
ክለባት ድሕሪ ምምልላሱ ኣብዚ እዋን 
ከም ኣሰልጣኒ ሓለውቲ ልዳት ግሪኻዊት 
ክለብ ኤኢከይ ኣቴንስ ኮይኑ ይሰርሕ 

ኣሎ።
ሮኣ ኣብ ናይ ጸወታ ዘመኑ ክልተ 

ዓበይቲ ውልቃዊ ዓወታት ተጐናጺፉ’ዩ። 
ኣብ 1997-98 ነቲ ኣብ 1958 ብስጳኛዊት 
ጋዜጣ ማርካ ዝተኣታተወ ንዝውሓደ ሸቶ 
ዝተመዝገቦ ሓላው ልዳት ዝዕደል ሽልማት 
ሪቻርዶ ዛሞራ ትሮፊ ተዓዊቱሉ። ኣብ 
ዝሰዓበ ዓመት ድማ ብኤውሮጳዊት ናይ 
ስፖርት መጽሔት ኣባል ናይ ሕልሚ 
ጋንታ ናይቲ ዓመት ኮይኑ ተሸሊሙ። 
ኣብዚ እዋን ወዲ 54 ዓመት ኮይኑ 
ዝርከብ ካርሎስ ሮኣ፡ በዓል ሓዳርን ኣቦ 
ክልተ ደቂን’ዩ።

              ኣሚር ዓሊ              ኣሚር ዓሊ



ሓዳስ   ኤርትራ

ኣብ ህንዲን ባንግላደሽን፡ ‘ሬማል’ 
ብዝተሰምየ ብርቱዕ ህቦብላዊ ንፋስ ናይ 
ዝሞቱ ሰባት ቁጽሪ፡ ናብ 50 ክብ ከምዝበለ 
ማዕከናት ዜና ዓለም ኣቃሊሐን።
እዚ ብብርቱዕ ዝናብ ዝተሰነየ 

ህቦባላዊ ንፋስ፡ ኣብ ሰፊሕ ከባቢታት 
ህንዲን ባንግላድሽን ከቢድ ንዋታዊን 
ኣከባብያዊን ዕንወት እውን ከምዘውረደ 
እዩ ተሓቢሩ።
ብዘይካ’ዚ፡ ኣብ ሰሜናዊ ምብራቕ 

ህንዲ እቲ ዝናብ ብዘስዓቦ ሓደጋ 
ምህማም መሬት፡ ብውሕዱ 27 ሰባት 
ከምዝሞቱ ተገሊጹ።
ብሓፈሻኡ፡ ኣብ ትሕተ-ቅርጺ 

ክልቲአን ሃገራት ሰፍ-ዘይብል ዕንወት 
ከምዝወረደ ዝጠቐሱ ጸብጻባት፡ እቲ 
ህቦብላዊ ንፋስ ኣብ ልዕሊ መስመራት 
ሓይሊ ኤለትሪክን ማይን ብዘውረዶ 
ዕንወት፡ ሰፊሕ ከባቢታት ንማሕበረ-
ቁጠባዊ ቅልውላው ከምእተቓልዐ 

ሓቢሮም።
ብሰንኪ እቲ ሓደጋ፡ ኣብ ኮልኮታ-ህንዲ 

ዝርከብ መዓርፎ ነፈርቲ ብምዕጻዉ፡ 
ብኣማኢት ዝቑጸሩ በረራታት 
ከምእተሰረዙን ከምእተደናጎዩን እውን፡ 
ማዕከናት ዜና’ታ ሃገር ኣቃሊሐን።
እቲ ህቦብላዊ ንፋስ ዝመጽእ መዓልታት 

እውን ክቕጽል ከምዝኽእል ዝሓበሩ 
ክኢላታት፡ ነበርቲ ጥንቃቐታቶም 
ከሐይሉ ጸዊዖም።

ኣብ ህንዲን ባንግላደሽን፡ ህቦብላዊ ንፋስ ኩሉ-መዳያዊ ጉድኣት የውርድ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ኣመሪካ - ክሊማዊ ነውጺ ልዕሊ 41 ሚልዮን
 ሰባት ብኣሉታ ጸልዩ

ኣብ ላቲን ኣመሪካን ገማግም ባሕሪ 
ካሪብያንን ተኸሲቱ ብዘሎ ሕማቕ ኩነታት 

ኣየር፡ ልዕሊ 41 ሚልዮን ሰባት ኣብ ሓደጋ 
ከምዝርከቡ ውድብ ሕቡራት ሃገራት ኣብ 

ዝገበሮ ሓድሽ መጽናዕቲ ኣነጺሩ።
ኣብ ሰፊሕ ከባቢታት ኣመሪካ ተኸሲቱ 

ብዘሎ ክሊማዊ ነውጺ፡ 6 ሚእታዊት ካብ 
ብዝሒ ህዝቢ’ቲ ከባቢ ንኣዝዩ ሓደገኛ 
ዝኾነ ህቦብላዊ ንፋስን ዕልቕልቕን 
ተቓሊዑ ከምዘሎ - እቲ ውድብ ትማሊ 
ሰሉስ ኣብ ዝዘርግሖ ሓበሬታ ኣገንዚቡ።
ብተወሳኺ፡ ኣብቲ ዞባ ዝርከባ ልዕሊ 

1450 ዝዀና ሆስፒታላት ኣብ ትሕቲ 
ጽፍሒ ባሕሪ ዝተደኮና ብምዃነን፡ በቲ 
ክሊማዊ ነውጺ ንዝኽሰት ሓደጋ - 
እተን ቀዳሞት ተጠቃዕቲ ምዃነን፡ ኣዝዩ 
ከምዘሻቕል እዩ እቲ መጽናዕቲ ዘነጽር።
በዚ ኣብ ዝተፈለላዩ ከባቢታት ኣመሪካን 

ገማግም ባሕሪ ካሪብያንን ተኸሲቱ ዘሎ 

ኣዝዩ ሕማቕ ኩነታት ኣየር፡ ኣውራ 
ደቂ-ኣንስትዮን ህጻናትን ግዳያት ክኾኑ 
ከምዝኽእሉ እቲ መጽናዕቲ የገንዝብ ።
80 ሚእታዊት ካብ’ተን ኣብ ገማግም 

ባሕሪ ናይ’ቲ ዞባ ዝርከባ ሆስፒታላት፡ 
ንነብሰ-ጾራት፡ ሓራሳትን ኣደ ቘልዑን 
ኣገልግሎት ዝህባ ምኹነን እዩ ዝግለጽ።
ኣብ ዝሓለፋ መዓልታት ኣብ ኣመሪካ 

ብዝተኸስተ ህቦብላዊ ንፋስ፡ ልዕሊ 200 
ሽሕ ኣባይቲ ብዘይ ቀረብ ሓይሊ ኤለትሪክ 
ከምዝተረፉ ጸብጻባት ይጠቕሱ።
ኣብ 2015 ኣብ ፓሪስ - ፈረንሳ ኣብ 

ዝተገብረ ዋዕላ ክሊማዊ ለውጢ፡ ሃገራት 
ዓለም - በከልቲ ጋዛት ኣብ ጠፈር 
ንምጉዳልን፡ ክሊማዊ ለውጢ ንምቁጽጻርን 

ብዙሕ መብጽዓታት እኳ እንተኣተዋ፡ ኣብ 
ባይታ ከም’ቲ ዝደለ ይስርሓሉ ከምዘየለ 
እዮም ክኢላታት ዝወቕሱ።
ኣብ ምምዕባል ዝርከባ ሃገራት፡ እተን 

ቀዳሞት ክሊማዊ ለውጢ ብዘከትሎ 
ቅልውላው ተጠቃዕቲ ከምዝኾና ዝሕብሩ 
ክኢላታት፡ ብቑጠባ ዝበልጸጋ ሃገራት - ኣብ 
ምግታእን ምክልኻልን ሳዕቤናት ዝውዕል 
ዓመታዊ ናይ 100 ቢልዮን ዶላር ሓገዝ 
ክገብራ ጸዊዖም።  
ውጽኢት ክሊማዊ ቅልውላው ዝዀኑ 

ሓደጋታት ዕልቕልቕ፡ ህቦብላዊ ንፋስ፡ 
ደርቂን ባርዕ ጫካን - ዓመታዊ ሂወት 
ኣሽሓት ሰባት የጥፍኡ ከምዘለዉ ጸብጻባት 
ይጠቕሱ።

ኒጀር - ወተሃደራት ጀርመን ንዘይተወሰነ እዋን ክጸንሑ እዮም
ኣብ ናያሚ - ኒጀር ዓስኪሮም ዘለዉ 

ወተሃደራት ጀርመን፡ ኣብ መንጎ እተን 
ሃገራት ብዝተገብረ ስምምዕ ንዘይተወሰን 
እዋን ክጸንሑ ምኳኖም መንግስቲ 
ጀርመን ኣፍሊጡ።
መንግስቲ ጀርመን ነዚ ዝሕብር ዘሎ፡ 

ሕብረት ኤውሮጳ ኣብ ዝሓለፋ ቀረባ 
መዓልታት ኣብ ኒጀር ዓስኪሩ ዝጸንሐ 

ሰራዊት ጀርመን - ክሳብ 30 ሰነ ኣብ ዘሎ 
እዋን ካብ’ታ ሃገር ጠቕሊሉ ከምዝወጽእ 
ድሕሪ ምቅላሑ እዩ።
መንግስቲ ኒጀር፡ ኣብ ዝሓለፈ ቀረባ 

እዋን - ኣብ ሃገሩ ዓስኪሮም ዝጸንሑ 
ሰራዊት ኣመሪካ እውን፡ ክሳብ ፍርቂ 
መስከረም ጠቕሊሎም ክወጽኡ ምጽዋዑ 
ዝዝከር እዩ።

ምኽንያት ናይ’ቲ ኣብ ኒጀር ዓስኪሩ 
ዘሎ ሰራዊት ጀርመን፡ ኣብ ማሊ ንዝርከብ 
ልኡኽ ውድብ ሕቡራት ሃገራት ንምሕጋዝ 
ከምዝኾነ ዝገልጹ ጸብጻባት፡ ኣብ ማሊ ግን 
- ኣብ ዝሓለፈ መወዳእታ ዓመት ካብ’ታ 
ሃገር ጠቕሊሎም ከምዝወጽኡ ገሊጾም።
ኣብ ዝሓለፈ ዓመት ስልጣን ዝሓዘ 

ወተሃደራዊ መንግስቲ ኒጀር፡ ሰራዊት 

ፈረንሳ እውን ብተመሳሳሊ ጠቕሊሉ 
ክወጽእ ምጽዋዑ ይዝከር።

መጠን ሙቐት ከተማታት ፓኪስታን ልዕሊ 52 ዲ.ሴ በጺሑ
መጠን ሙቐት ናይ ሓያሎ ከተማታት 

ፓኪስታን፡ ልዕሊ 52 ዲ.ሴ ከምዝበጽሐ 
ተገሊጹ።
እዚ ኣብ ብዙሓት ሃገራት ኤስያ 

ብሓፈሻ - ፓኪስታንን ህንዲን ኣብ 
ዝርከባአን ገለ ሃገራት ድማ ብፍላይ 
ገኒኑ ዘሎ ብርቱዕ ሙቐት፡ ኣብ ነበርቲ 
ከቢድ ሻቕሎት ፈጢሩ ከምዘሎ እዩ 
ዝሕበር ዘሎ።
ብሰንኪ’ቲ ተኸሲቱ ዘሎ ብርቱዕ 

ሙቐት፡ ነበርቲ እተን ከተማታት ካብ 
ኣባይቶም ከይወጽኡ ዝመኽሩ ዘለዉ 

ክኢላታት፡ በቲ ሙቐት ዝተጠቕዑ 
ብዙሓት ሰባት - ሃለዋቶም ከጥፍኡ 
ጀሚሮም ምህላዎም ይገልጹ።
ዓለዋዒ ዋዒ ዝጠንቁ ወሰኽ ሙቐት፡ 

ኣብ ብዙሓት ሃገራት ዓለም ከቢድ 
ማሕበረ-ቁጠባዊ ቅልውላዋ የስዕብ 
ከምዘሎ ዝፍለጥ ኮይኑ፡ ፓኪስታን 
ሓንቲ ካብ’ተን ቀዳሞት ብክሊማዊ 
ለውጢ ብኣሉታ ዝጥቅዓ ሃገራት 
ምዃና እዩ ዝጥቀስ።
ብሰንኪ’ቲ ብርቱዕ ሙቐት - ተማሃሮ 

ኣብ ክፍልታቶም ኮይኖም ክመሃሩ 

ኣዝዩ ኣሸጋሪ ኮይኑ ከምዘሎ እውን፡ 
ሰብ-መዚ ፓኪስታን ክሕብሩ ጸኒሖም 
ኣለዉ።

ኣመሪካ፡ ዝተዘምተ ቅርሲታት ኢጣልያ ትመልስ
ኣመሪካ፡ ካብ ኢጣልያ ዝተዘምተ 
ዋጋ 80 ቢልዮን ዶላር ቅርሲታት 
ከምዝመለሰት ማዕከናት ዜና 
ኣቃሊሐን።
እቲ ስነ-ጥበባዊ ስርሓት ኢጣልያዊ 
ቤት-መዘክር ዝርከቦ ቅርሲታት፡ 
ዝሓለፈ ሰሉስ ኣብ ከተማ ሮማ 
ንምርኢት ከምዝቐረበ ተሓቢሩ።
እቲ፡ ጥንታውያን ሮማውያን 
ዝጥቀምሉ ዝነበሩ ብሮንዛዊ ሕብሪ 
ዘለዎ ሳናቲም፡ ዓታሩን ካልኦት 
ዝተፈላለዩ ናይ ኢድ ስርሓትን 
ዝሓዘ ጥንታዊ ቅርሲታት ኢጣልያ፡ 
ካብ ከተማታት ላዝዮ፡ ካምፓንያ፡ 
ፑጅልያ፡ ካላብርያን ሲቺልያን 
ተዘሚቱ - ኣብ ከተማታት ኒው-
ዮርክን ኒው ጄርሲን ከምዝጸንሐ 
ጸብጻባት ኣረዲኦም።

እቲ ቅርሲታት፡ ኣብ 1962 
ዝተዘምተ - ብሮዛዊ ሕብሪ ዘለዎ 
ምስሊ ወተሃደር ኢጣልያ፡ ኣብ 3ይን 
4ይን ክፍለ-ዘመን ዝነበሩ ኣስከሬናትን 
ሽክና ርእሲን ከምዝርከቦ እቲ ሓበሬታ 

ኣረዲኡ።
ኣብ ዝሓለፈ ዓመተ-2023 ጥራይ፡ 

ልዕሊ 287 ሚልዮን ዶላር ዝዋጋኡ 
ቅርሲታት ካብ ዝተፈላለያ ሃገራት 
ከምእተዘምተ ጸብጻባት የገንዝቡ።

